
ᑲᐃ ᑐᑕᑯᓇᓂᐧᐊᐠ ᒪᓀᐣᒋᑫᐧᐃᐣ 
ᒧᓇ ᐱᑯ ᐃᑕᐧᑲᐣ ᐧᐊᓇᐧᐃᑎᒼ 
ᑭᐢᑭᓄᐊᒪᑐᐧᐃᑲᒥᑯᐠ᙮ ᐅᓂᑭᐃᑯᒪᐤ* 
ᓀᐢᑕ ᐱᑯ ᑲᑲᓄᓇᐧᐊᓱᐟ, ᐅᒪ ᑫᐧᑲᐣ 
ᑲᓇᑕᐧᐊᐸᑌᐣ, ᑕᐣᑌ ᑫᑐᑕᒪᐣ, ᓀᐢᑕ 
ᑕᐣᑌᑫᐃᑐᑌᔭᐣ ᒋᓇᑕᐧᐊᐸᑕᒪᐣ 
ᐧᐃᒋᐃᐧᐁᐧᐃᐣ᙮
*�ᐅᑕ ᑭᐢᑭᓄᑕᐃᑫᐧᐊᐃᓇᐃᑲᓂᑲ “ᐅᓂᑭᐃᑯᒪᐤ” ᐃᐧᑌᒪᑲᓄ ᐅᓂᑭᐃᑯᒪᐤ ᓀᐢᑕ 
ᑲᑲᓄᓇᐧᐊᑭᑕᐧ

ᑫᐧᑲᐣ ᐅᒪ ᒪᓀᐣᒋᑫᐧᐃᐣ᙮
ᒪᓀᐣᒋᑫᐧᐃᐣ ᐅᒪ ᐊᐧᑲᑎᓯᐧᐃ ᐃᑕᑎᓯᐧᐃᐣ ᒥᐣᓇ ᒥᐣᓇ ᑕᔑᓀ ᐁᑕᐱ 
ᑐᒋᑲᑌᐠ᙮ ᐃᐧᑕᒋᑲᑌᐤ ᐁᐧᐃ ᐊᑯᐊᑲᓂᐧᐃᐟ, ᓭᑭᐊᑲᓂᐧᐃᐟ ᓀᐢᑕ 
ᐱᑯ ᐁᑲᐡᑫᑕᒥᐃᐟ ᓀᐢᑕ ᒪᑲ ᐁ ᐅᒋᒪᑲᐠ ᒪᓀᓂᒧᐧᐃ ᐃᑌᓂᒧᐧᐃᐣ 
ᑭᐢᑭᓄᐊᒪᑐᐧᐃᑲᒥᑯᐠ ᑯᑕᐠ ᐊᐧᐁᓂᑲᐣ ᐅᒋ᙮ ᒪᓀᐣᒋ ᑫᐧᐃᐣ ᐃᑕᐧᑲᐣ ᐃᐢᐱ 
ᒥᑐᓂ ᑕᐧᐯ ᓀᐢᑕ ᐱᑯ ᐁᒪᐡᑲᐧᐊᐠ ᒪᓀᓂᒧᐧᐃᐣ᙮ 
ᑲᐃᐧᑌᒪᑲᐠ ᐃᑕᐧᑲᐣ ᑭᐢᑭᓄᐊᒪᑫᐧᐃᓂᐠ ᐃᑕᐢᑯᓂᑫᐧᐃᐣ ᐊᐣᑕ: www.e–laws.gov.on.ca

http://www.e-laws.gov.on.ca


ᑲᑭᐢᑭᓄᑕᐃᑯᒋᐠ ᐅᓂᑭᐃᑯᒪᐧᐊᐠ 2

ᒪᓀᐣᓂᒪᑲᓂᐧᐊᐣ ᓇ ᒐᐧᐊᔑᒥᐡ ᐁᑲ ᐧᐃᓇ ᐧᐃᔭᐧᐃᐣ ᐁ ᐅᒋ ᐊᑯᐃᐟ᙮
ᒪᓀᐣᒋᑫᐧᐃᐣ ᒥᒉᐧᑕᔦᐠ ᐃᔑᓇᐧᑲᐣ᙮ ᑕᑭ ᐃᔑᓇᐧᑲᐣ:

•	ᒥᔭᐧᐃᐠ – ᐅᑕᒪᐃᑫᐧᐃᐣ, ᑲᒋᐧᐁᐱᓂᑫᐧᐃᐣ, ᓂᔑᐧᐊᓇᒋᑕᐃᐣ ᓀᐢᑕ ᐱᑯ ᑭᒧᑎᐧᐃᐣ

•	ᐃᐧᑌᐧᐃᐣ – ᐧᑲᑕᐤ ᐃᔑᓂᑲᑎᑐᐧᐃᐣ, ᓇᑎᑯᒥᑐᐧᐃᐣ ᓀᐢᑕ ᐱᑯ ᐱᔑᐧᑲᒋᒥᑐᐧᐃᐣ, ᐸᐧᑲᒋᑫᐧᐃᐣ, ᑲᐧᐃᒉᐧᐃᑐᒋᐠ 
ᐁᒪᓀᓂᒥᒋᐠ

•	ᐱᒪᑎᓯᐧᐃᓂᐠ – ᐁᐊᑕᐧᐁᓂᒥᒋᐠ ᑲᐃᔑ ᒪᒪᐧᐃ ᐃᑕᓂᐧᐊᐠ ᓀᐢᑕ ᐱᑯ ᐁᑭᓇᐢᑲᒋᒥᒋᐠ ᓀᐢᑕ ᐁᐸᐧᑲᓂᒥᒋᐠ 

•	ᒪᓯᓇᐊᒪᑐᐧᐃᐣ – ᒪᓯᓇᐃᑫᐧᐃᐣ ᓀᐢᑕ ᐱᑯ ᑕᐸᓯᓇᐃᑲᐣ ᑲᐊᑯᐃᐧᐁᒪᑲᐠ ᓀᐢᑕ ᑲᒪᓀᐣᒋᒪᑲᐠ 

•	ᐅᐡᑭ ᐊᐸᒋᑕᐧᐃᐣ – (ᓴᐳᕐ–ᒪᓀᐣᒋᑫᐧᐃᐣ ᑲᐃᔑᓂᑲᑌᐠ) – ᒥᓯᐟᑕᐧᐁᐸᓂᐧᑕᐧᐃᐣ ᑭᓇᐢᑭᐧᐃᐣ ᓀᐢᑕ ᐊᑯᐃᐧᐁᐧᐃᐣ 
ᐁᐊᐸᑕᐠ ᐃᒣᓪ, ᑲᑕᑯᓂᑲᑌᐠ ᑌᓕᐳᐣ, (ᒪᓯᓇᐧᐃᐸᓂᐧᑕᐧᐃᐣ) ᓀᐢᑕ ᑎᐸᒋᒧᐧᐃᐣ ᒥᓯᐧᐁ ᑲᐃᔑ ᒪᓯᓇᑌᐸᓂᐠ᙮ 

ᑲᐃᔑᓇᐧᑲᑭ ᒪᓀᐣᒋᑫᐧᐃᓇ

ᑫᐧᑲᐣ ᐅᒪ ᐅᐡᑭ ᐊᐸᒋᑕᐧᐃᓂᐠ ᒪᓀᐣᒋᑫᐧᐃᐣ ᓀᐢᑕ ᐱᑯ 
ᓴᐳᓪ ᒪᓀᐣᒋᑫᐧᐃᐣ᙮
ᐅᐡᑭ ᐊᐸᒋᑕᐧᐃᓂᐠ ᑎᐸᒋᒧᐧᐃᐣ ᑲᐃᔑ ᐱᒋᐸᓂᐠ:

•	� ᐊᐸᒋᑕᐤ ᐁᐧᐃ ᑭᔑᒪᐟ, ᓭᑭᒪᐟ ᓀᐢᑕ ᐱᑯ ᐁᓂᔑᒪᐟ ᐊᐧᐁᓂᑲᓇ

•	� ᐊᐸᒋᑕᐤ ᐃᒣᓪ, ᑲᑕᑯᓂᑲᑌᐠ ᑌᓕᐳᐣ, ᒪᓯᓇᐊᒪᐧᐁᐤ ᓀᐢᑕ ᒪᓯᓇᑌᐤ ᑎᐸᒋᒧᐧᐃᓂᐠ 
ᓭᑭᒥᐧᐁᐧᐃᐣ, ᒥᑯᐡᑲᒋᐃᐧᐁᐧᐃᐣ, ᓂᔑᐃᐧᐁᐧᐃᐣ, ᒪᓂᐱᒋᑫᐧᐃᐣ ᓀᐢᑕ ᐱᑯᐱᒋᑫᐧᐃᐣ 
ᐧᐃᒉᐧᐃᑐᐧᐃᓂᐠ 

•	� ᑭᑭᐸᓄ ᓂᑕᐅᑐᐧᐃᐣ, ᐸᐱᑯᒥᐧᐁᐧᐃᐣ ᓀᐢᑕ ᒥᓯᐟᑕᐧᐁᐸᓂᐧᐊ ᑭᓇᐢᑭᐧᐃᓇ, ᐁᐊᓂᒧᑌᐠ 
ᐁᑲ ᑲᑕᐧᐁᑕᐧᑲᐠ ᒋᐯᒋᑲᑌᐠ ᑫᐧᑲᐣ, ᒪᓯᓇᐱᐢᑲᐃᑲᐣ ᓀᐢᑕ ᒐᑲᐢᑌᐸᓂᐧᐃᐣ ᓀᐢᑕ ᐱᑯ 
ᓭᑭᒥᐧᐁᐧᐃᐣ᙮

•	� ᐱᔑᔑᐠ ᐊᐧᑲᑌᑕᐧᑲᐣ ᓀᐢᑕ ᐊᑯᐃᐧᐁᒪᑲᐣ

ᐅᑌᕆᐅ ᑭᐢᑭᓄᐊᒪᑐᐧᐃᑲᒥᑯᐠ, ᑲᓂᑲᓂᒋᐠ ᑕᐧᐁᑕᑯᓯᐧᐊᐠ ᒋᐊᓂᒧᑕᑭᐠ ᓴᐳᓪ ᒪᓀᐣᒋᑫᐧᐃᐣ 
ᑭᔕᐢᐱᐣ ᐁ ᐃᑕᐧᑲᐠ ᑭᐢᑭᓄᐊᒪᓱᐧᐃᓂᐠ᙮ ᑕᐱᐡᑯᐨ, ᑭᔕᐢᐱᐣ ᑲᑭᐢᑭᓄᐊᒪᓱᐟ ᐁᒪᓀᓂᒥᐟ 
ᓀᐢᑕ ᐁᓂᔑᐊᑲᓂᐧᐃᐟ ᐃᒣᓪ ᒪᓯᓇᐃᑫᐧᐃᓂᐠ ᑲ ᐱᑐᑫᓯᓇᐃᑲᑌᓂᐠ ᐧᐃᓇ ᐅᒋ ᓀᐢᑕ ᐱᑯ 
ᐁᐃᔑᒋᔕᐊᒪᒋᐠ ᑯᑕᑭᔭᐠ ᑭᐢᑭᓄᐊᒪᐧᐊᑲᓇᐠ ᑭᐢᑭᓄᐊᒪᑐᐧᐃᑲᒥᑯᐠ ᒧᓇ ᑕᐧᐃ ᑭᐢᑭᓄᐊᒪᓱᐤ 
ᑲᒪᓀᓂᒥᐟ᙮

ᐱᑯ ᑫᑯ ᑐᐧᐃᑲᐣ ᐊᑯᐃᐧᐁᐧᐃ ᒪᓀᐣᒋᑫᐧᐃᐣ ᒧᓇ ᑕᐧᐁᐣᑕᐧᑲᐣ᙮



ᒪᓀᐣᒋᑫᐧᐃᐣ ᐃᑕᐧᑲᐣ ᐃᐢᐱ ᐁᒪᓀᓂᒧᒋᐠ 
ᓂᔓ ᐊᐧᐁᓂᑲᓇᐠ᙮ "ᒪᓀᓂᒧᐧᐃᐣ" ᑕᐱᐡᑯᐨ 
ᐯᔭᐠ ᑲᑭᐢᑭᓄᐊᒪᓱᐟ ᐁᑭᔐᐊᔭᐧᐃᐟ ᐅᒋ, 
ᐱᑐᐡ ᐁᐅᑕᐢᑲᓀᓯᐟ ᓀᐢᑕ ᐱᑯ ᐁᒥᒉᑎᓂᒋ 
ᐅᐧᐃᒉᐧᐊᑲᓇ ᐧᐃᓇ ᐃᐢᐱᐨ ᑯᑕᑭᔭ᙮

ᐯᔭᐧᑲᐣ ᓇ ᐃᔑᓇᐧᑲᐣ ᐁᑲ ᑲᑭ ᓇᐢᑯᒥᑐᓇᓂᐧᐊᐠ ᑕᐱᐡᑯᐨ 
ᒪᓀᐣᒋᑫᐧᐃᐣ᙮ 
ᐊᐧᐁᓂᑲᓇᐠ ᐊᐢᑲᐤ ᐧᐊᓂ ᓂᓯᑐᑕᒧᐠ ᐁᑲ ᑲᑭ ᓇᐢᑯᒥᑐᓇᓂᐧᐊᐠ ᓀᐢᑕ ᒪᓀᓂᒥᑐᐧᐃᐣ ᔕᑯᐨ 
ᐯᐱᑐᔑᓇᐧᑲᓄ᙮

ᐁᑲ ᐁᑭ ᓇᐢᑯᒥᑐᒋᐠ ᐃᐢᐱ ᓂᔓ ᐊᐧᐁᓂᑲᓇᐠ ᓀᐢᑕ ᐱᑯ ᐁᒥᒉᑎᒋᐠ ᐁᑲ ᐁᑭ ᓂᓯᑐᑕᑐᒋᐠ, ᓇᓇᑲᐤ 
ᐁᐃᑌᑕᑭᐠ ᓀᐢᑕ ᐱᑯ ᓇᓇᑲᐤ ᐁᐃᔑ ᐧᐊᐸᑭᐠ ᑫᐧᑲᓇ᙮ ᐁᑲ ᐁᓂᓯᑐᑕᑐᒋᐠ ᑭᐢᑭᓄᐊᒪᐧᐊᑲᓇᐠ ᒧᓇ 
ᑕᔑᓀ ᒪᓀᐣᒋᑫᐧᐃᓂᐠ ᐃᔑ ᑲᓇᐧᐊ ᐸᒋᑕᑌᐤ᙮ ᐊᐧᐊᔑᔕᐠ ᐧᐃᐸᐨ ᓂᓯᑐᑕᐧᒪᐠ ᒥᑐᐡ ᑯᑕᑭᔭ ᐁᐃᔑ 
ᐧᐊᐸᑕᒥᓂᒋ ᑫᐧᑲᐣ ᐃᐢᐱᐨ ᐧᐃᓇᐊᐤ ᑲᐃᑌᐣᑕᑭᐠ, ᔕᑯᐨ ᓄᒪᑫᐡᐃᐢᐸᓂᐤ ᐃᐢᐱ ᑫᑭ ᓂᓯᑐᑕᑭᐠ ᑲᐃᔑ 
ᐧᐊᐸᑕᑭᐠ ᓀᐢᑕ ᐱᒧᑌᒪᑲᐣ ᐱᓂᐡ ᑭᔑᓂᑕᐧᐃᑭᐧᐃᓂᐠ (Stepping Stones: A Resource on Youth 
Developing, page 26).

ᐁᑲ ᐁᑭ ᓇᐢᑯᒥᑐᓇᓂᐧᐊᐠ, ᐯᐯᔭᐠ ᐊᐧᐁᓂᑲᐣ ᓇᐁᓂᒧᐤ ᐁᐊᓂᒧᑕᐠ ᑲᐃᔑ ᐧᐊᐸᑕᐠ, ᓀᐢᑕ ᒧᓇ 
ᐃᑕᐧᑲᐣ ᓇᐸᑌ ᒪᓀᓂᒧᐧᐃᐣ᙮ ᐯᐯᔭᐠᐊᐧᐁᓂᑲᐣ ᐃᑌᓂᒧᐤ ᒋᑭ ᐊᓂᒧᑕᐠ ᑲᐃᑌᓂᑕᐠ᙮ ᑕᐣᑌ ᐃᓂᓂᐧᐊᐠ 
ᑫᐃᔑ ᐧᐊᓇᐢᑕᒋᐠ ᐁᑲ ᐁᑭ ᓂᓯᑐᑕᑐᓇᓂᐧᐊᐠ ᑕᐠᑭ ᐃᑭᐣ ᑭᒋ ᓇᐁᐣᑕᐧᑲᐣ ᓀᐢᑕ ᐱᑯ ᒪᓀᐣᓂᑕᐧᑲᐣ᙮

ᐁᑲ ᐁᑭ ᓂᓯᑐᑕᑐᓇᓂᐧᐊᐠ ᒪᓀᐣᓂᑕᐧᑲᐣ ᐃᐢᐱ ᐊᐧᐁᓂᑲᐣ ᐁᑭᔑᐧᐃᒪᒋᐅᐟ ᐁᐃᐧᑌᐟ ᓀᐢᑕ ᐱᑯ 
ᐁᐊᑯᐃᐧᐁ ᑐᑕᐠ ᑫᐧᑲᓇ᙮ ᐃᐢᐸᓂᐤ ᒪᑲ ᐁᑭᔓᐧᐁᓂᒥᑐᓇᓂᐧᐊᐠ᙮ ᑭᔓᐧᐁᓂᒥᑐᐧᐃᓂᐠ ᒪᓀᐣᒋᑫᐧᐃᐣ 
ᐅᒋᒪᑲᐣ ᐁᑲ ᐁᑭ ᐳᓂᐸᓂᐠ ᓀᐢᑕ ᒥᐣᓇ ᐁᑕᐱ ᒪᓀᐣᒋᑲᓂᐧᐊᐠ ᓀᐢᑕ ᐃᑕᐧᑲᐣ ᒪᓀᓂᒧᐧᐃᐣ᙮ 
ᑭᓄᐧᐁᐡ ᒪᑲ ᐁᐱᒧᑕᑕᐟ ᐊᐧᐁᓂᑲᐣ ᑫᑲ ᐊᐧᑲᑌᓂᒧᐃᑯᐤ ᐁᑭᔑᐧᐃᒪᒋᐅᐟ ᐱᓂᐡ ᒥᐢᑕᐃ ᐁᐊᐟᑎ 
ᐃᐢᐸᓂᐠ ᒪᓂᐸᓂᐧᐃᐣ᙮ ᐊᐧᐁᓂᑲᐣ ᒪᑲ ᐁᑲ ᑲᑭ ᓂᓯᑐᑕᐟ ᑲᒪᓀᓂᒥᐟ ᐃᑭᐣ ᑫᑲ ᐁᑲ ᐁᓴᐯᓂᒧᐟ ᑭᒋ 
ᐧᐃᑕᐠ ᑲᐃᔑ ᐧᐊᐸᑕᐠ ᑫᐧᑲᐣ ᐱᓂᐡ ᒥᑐᓂ ᐁᐊᐠᑎ ᓂᓇᒣᓂᒧᐃᑯᐟ᙮ ᐁᑯᑕ ᒪᑲ ᐧᐁᒋᒪᑲᐠ ᐁᑲ ᐁᑭ 
ᓂᓯᑐᑕᑐᓇᓂᐧᐊᐠ ᐱᓂᐡ ᐁ ᐊᐟᑎ ᒪᓀᐣᒋᑫᐧᐃᓂᐧᐊᐠ᙮

ᑭᐢᑭᓄᐊᒪᑐᐧᐃᑲᒥᑯ ᓇᓇᑲᐤ ᑕᑭ ᐃᔑ ᓄᒋᑕᐧᐊᐠ ᒪᓀᐣᒋᑫᐧᐃᐣ ᓀᐢᑕ ᐁᑲ ᓂᓯᑐᑕᑐᐧᐃᓂᐠ᙮ ᑕᐱᐢᑯᐨ, 
ᐁᑲ ᐁᑭ ᓂᓯᑐᑕᑐᓇᓂᐧᐊᐠ ᑭᐢᑭᓄᐊᒪᑐᐧᐃᑲᒥᑯᐠ ᐊᑐᐢᑫᐧᐊᐠ ᑕᑭ ᒪᒪᐧᐃᓀᐧᐊᐠ ᑭᐢᑭᓄᐊᒪᐧᐊᑲᓇ ᑭᒋ 
ᐊᓂᒧᑕᒪᑐᓂᒋ ᐅᑎᐸᒋᒧᐧᐃᓂᓂᐤ ᓀᐢᑕ ᑕᐧᐃᒋᐃᑯᐧᐊᐠ ᑭᒋ ᒥᓄᐱᑕᑭᐠ ᒪᒪᐤ ᑲᐃᐢᐸᓂᐠ᙮

ᒪᓀᐣᒋᑫᐧᐃᓂᐠ ᒪᑲ ᐧᐃᓇ ᑲᓂᑲᓂᐟ ᑭᐢᑭᓄᐊᒪᑐᐧᐃᑲᒥᑯᐠ ᑕᐠᑭ ᐊᐸᒋᑕᐤ ᑲᐊᓂᑲᐠ ᓇᓇᑲᒋᐃᐧᐁᐧᐃᐣ, 
ᒋᑭ ᐊᐸᑕᐠ ᓇᑭᐢᑲᐤ ᑭᐸᐊᒪᑯᓯᐧᐃᐣ ᑭᐢᑭᓄᐊᒪᓱᐧᐃᓂᐠ ᓀᐢᑕ ᐱᑯ ᓇᐢᐱᒋ ᐧᐊᓇᐧᐃ ᐸᑭᑎᓂᑯᐧᐃᐣ᙮

ᑕᓀᐢᐱᒋ ᐊᓂᒥᓇᐧᑲᐣ ᒪᓀᐣᒋᑫᐧᐃᐣ᙮ 
ᒪᓀᐣᒋᑫᐧᐃᐣ ᒧᓇ ᐧᐃᐡᑲᐨ ᑕᐧᐁᐣᑕᐧᑲᐣ᙮ ᒧᓇ ᑕᑭ ᐃᐧᑕᓂᐧᐊᐣ "ᐅᐱᑭᐧᐃ ᐃᑕᑎᓯᐧᐃᐣ ᐊᐣᓂ ᐱᑯ"᙮ ᑲᑭ 
ᓇᑕᐧᐊᐸᒋᑲᑌᐠ ᓀᐢᑕ ᑲᑭ ᒥᐢᑭᑲᑌᐠ ᓄᐧᑲᐣ ᐁᐊᓂᒪᐠ ᑕᔑᓀ ᐁᒪᓀᐣᒋᑲᓂᐧᐊᐠ, ᒥᑐᓂ ᐊᐟᑎ ᒥᔕᐤ 
ᐱᓂᐡ ᐅᐟᐊᓂᒥᓯᐧᐃᐣ ᑲᑭᐢᑭᓄᐊᒪᓱᐟ ᑲᐊᓯᒋᐸᓂᐟ, ᐅᐯᔭᑯᑌᐧᐃᓯᐧᐃᓂᐠ ᓀᐢᑕ ᐅᐧᐃᒉᐧᐊᑲᓂᐠ ᓀᐢᑕ 
ᐊᓯᒋ ᐃᑕᐧᐃᓂᐠ ᑲᐧᐃᒋ ᐃᑕᒥᒋᐠ᙮ 

ᐅᑯ ᐊᐧᐊᔑᔕᐠ ᑲᒪᓀᐣᓂᒥᒋᐠ, ᒪᓀᓂᒣᐧᐊᐠ ᑯᑕᑭᔭ ᐊᐧᐊᔑᔕ ᓀᐢᑕ ᐱᑯ ᑲᑭᓇᐤ, ᓇᓀᓴᓀᓂᑕᑯᓯᐧᐊᐠ 
ᒥᒉᐟ ᐸᐧᑲᑕᒧᐧᐃᓂᐠ, ᒪᓀᒋᑫᐧᐃ ᐃᑕᑎᓯᐧᐃᓂᐠ, ᓀᐢᑕ ᐧᐃᒉᐧᐊᑲᓂᐠ ᒪᓂᐸᓂᐧᐃᐣ᙮ ᑕᐣᑕᐧᐁᓂᑕᐧᒪᐠ 

ᒪᓀᐣᒋᑫᐧᐃᐣ – ᑕᐣᑌ ᒥᓯᐧᐁ ᑫᑐᑕᒪᐠ ᒋᑭᐱᒋᑕᔭᐠ

ᐅᓴᒼ ᐯᔭᐠ ᐁᓂᓯᐢᑎᒋᐠ ᐅᑌᕆᐅ 
ᑭᐢᑭᓄᐊᒪᐧᐊᑲᓇᐠ (29 ᐳᕐᓭᐟ) ᐧᐃᑕᐧᒪᐠ 
ᐁᒪᓀᓂᒥᒋᐠ ᑭᐢᑭᓄᐊᒪᑐᐧᐃᑲᒥᑯᐠ, ᑲᐃᐧᑌᒥᑲᐠ 
2011 ᓇᓇᑕᐧᐃ ᑭᐢᑫᑕᒧᐧᐃᐣ ᐅᑕᐢᐱᓀᐧᐃᐣ 
ᓀᐢᑕ ᒥᑐᐣᓀᒋᑲᓂᐠ ᐊᑐᐢᑫᐧᐃᐣ (CAMH).

ᑭᔐᐊᔭᐧᐃ ᐧᐃᒋᐃᐧᐁᐧᐃᓇ ᑫᑭ ᐧᐃᒋᐃᑯᒋᐠ ᒋᐃᑐᑌᒋᐠ ᒥᓄᐧᐃᒉᐧᐃᑐᐧᐃᓂᐠ, ᒧᓇ ᐱᑯ ᑭᐢᑭᓄᐊᒪᑐᐧᐃᑲᒥᑯ 
ᒪᑲ ᒥᓯᐧᐁ ᐅᐱᒪᑎᓯᐧᐃᓂᐧᐊᐠ ᐃᓂᑯᐠ᙮

ᐊᐧᐊᔑᔕᐠ ᑲᒪᓀᓂᒥᒋᐠ ᐅᓴᒼ ᒧᔑᑕᐧᐊᐠ ᒪᓀᓂᒧᐧᐊᐠ, ᐯᔭᐧᑫᓂᒧᐧᐊᐠ, ᒋᐧᐁᑕᐧᐊᐠ, ᐧᐃᔭᐧᐃᐧᐊᐠ 
ᐊᑯᓯᐧᐊᐠ ᓀᐢᑕ ᓂᑌᓂᒧᐧᐊᐠ᙮ ᐃᑭᐣ ᓀᐢᑕ ᐁ ᐊᐟᑎ ᓭᑭᓯᐧᐁᓂᒧᒋᐠ, ᐊᐧᑲᑌᓂᒧᐃᑯᐧᐊᐠ ᓀᐢᑕ ᐊᐟᑎ 
ᑲᐡᑫᓂᑕᒥᐃᑫᐧᐊᐠ᙮ ᐊᐟᑎᐟ ᑭᐢᑭᓄᐊᒪᐧᐊᑲᓇᐠ ᐸᐸᑕᐊᒧᐠ ᐱᓂᐡ ᐁᑭᐢᑭᓄᐊᒪᓱᒋᐠ, ᓄᐧᑲᐣ ᐁᐸᑭᔑᑭᐠ 
ᑲᐃᔑ ᑲᐡᑭᑕᒪᓱᒋᐠ ᑭᐢᑭᓄᐊᒪᓱᐧᐃᓂᐠ ᓀᐢᑕ ᑫᑲ ᐊᑎ ᐳᓂᑕᐧᐊᐠ ᐁᒪᓀᓂᒥᒋᐠ ᐅᒋ᙮

ᐊᐧᐊᔑᔕᐠ ᓀᐢᑕ ᐅᐡᑲᑎᓴᐠ ᑲᑭᐢᑫᑕᑭᐠ ᐁᐊᐸᒋᑕᒋᐠ ᒪᐡᑲᐧᐁᓂᒧᐧᐃᐣ ᓀᐢᑕ ᐊᐧᑫᓂᒧᐧᐃᐣ ᐁ ᐅᓇᐊᒋᐠ 
ᑯᑕᑭᔭ ᑫᑲ ᒧᓇ ᑕᑭ ᐊᑎ ᓂᓯᑕᐧᐁᐣᑕᐧᒪᐠ ᑲᒥᐧᓇᔑᐠ ᓀᐢᑕ ᑲᒪᓇᑕᐠ᙮ ᐱᓂᐡ ᐊᐟᑎ ᑭᔐᐊᔭᐧᐃᐧᐊᐠ᙮ 
ᐁᐧᑲᓂ ᐧᐁᒋ ᑕᐧᐁᐣᑕᐧᑲᐠ ᑭᒋ ᐧᐃᒋᐃᒋᐠ ᐧᐃᐸᐨ ᒋᐳᓂᑕᒋᐠ ᑲᒪᓀᐣᒋᑫᒋᐠ ᐃᓂᑯᐠ ᐁᐃᔑ ᑲᐡᑭᑕᓂᐧᐊᐠ᙮

ᐯᔭᐧᑲᐣ ᓇ ᓇᐯᔑᔕᐠ ᓀᐢᑕ ᐃᐡᐧᑫᔑᔕᐠ ᐃᔑ ᒪᓀᐣᒋᑫᐧᐊᐠ᙮ 
ᑲᑭᓇᐤ ᓇᐯᔑᔕᐠ ᓀᐢᑕ ᐃᐡᐧᑫᔑᔕᐠ ᒪᓀᐣᒋᑫᐧᐊᐠ᙮ ᓇᐯᔑᔕᐠ ᐧᐃᔭᐧᐃᐧᐊᐠ ᐅᓴᒼ ᐃᔑ ᐅᑕᒪᐃᑫᐧᐊᐠ, 
ᐃᐡᐧᑫᔑᔕᐠ ᐅᓴᒼ ᒧᓇ ᐅᑎᐡᐧᑲ ᒪᓀᐣᓂᒋᑫᐧᐊᐠ ᒪᑲ ᑕᐱᐢᑯᐨ ᐊᓂᒧᒣᐧᐊᐠ ᑲᐧᐃᒋ ᑭᐢᑭᓄᐊᒪᓱᒪᒋᐠ 
ᓀᐢᑕ ᐱᑯ ᐊᑕᐧᐁᓂᒣᐧᐊᐠ ᐁᑲ ᐁᐸᑭᑎᓇᒋᐠ ᒋᐊᓯᒋᓂᒋ ᒪᒪᐧᐃ ᒣᑕᐧᐁᐧᐃᓂᐠ᙮ ᑲᑕᑐᐱᐳᓀᓯᒋᐠ, ᑲᑭᓇᐤ 
ᓇᐯᔑᔕᐠ ᓀᐢᑕ ᐃᐡᐧᑫᔑᔕᐠᒪᓀᐣᒋᑫᐧᐊᐠ ᓇᑎᑯᒥᐧᐁᐧᐃᓂᐠ ᓀᐢᑕ ᐃᔑᒋᑫᐧᐃᓂᐠ ᐅᒋ᙮ 

ᑕᐣᑌ ᑫᐅᒋ ᑭᐢᑫᑕᒪᐣ ᐁᒪᓀᐣᓂᒥᐟ ᒐᐧᐊᔑᒥᐡ ᓀᐢᑕ ᐱᑯ ᑐᐡᑲᑎᓯᒼ᙮
ᐊᐧᐊᔑᐡ ᐧᐃᓇ ᑕᑭ ᐃᑭᐣ ᐁᑲ ᒋᓂᓯᑐᑕᐠ ᐃᐧᑌᐧᐃᐣ "ᒪᓀᐣᒋᑫᐧᐃᐣ", ᔕᑯᐨ ᑭᐢᑫᑕᒼ ᐃᐢᐱ ᐊᐧᐁᓂᑲᓇ 
ᐁᐊᐧᑲᑎᓯᐢᑕᑯᐟ ᓀᐢᑕ ᐱᑯ ᐁᐸᐧᑲᑕᒥᐃᑯᐟ ᓀᐢᑕ ᐁᓭᑭᐃᑯᐟ᙮ ᒧᓇ ᑲᑭ ᐧᐃᑕᒪᐠ ᐧᐁᓴ ᐁᓇᓂᒋᐟ ᐊᒋᑫᐣ 
ᑭᒋ ᑭᔑᐧᐊᐧᑕᐟ ᑭᔕᐢᐱᐣ "ᐧᐃᑕᑫ" "ᒪᒥᔑᐃᐧᐁᑌ" ᓀᐢᑕ ᐱᑯ "ᒪᒥᔑᑫᒧᑌ"᙮

ᔑᑭᒥᐧᐁᐧᐃᐣ vs. ᐧᐃᑕᒧᐧᐃᐣ 
ᔑᑭᒥᐧᐁᐧᐃᐣ ᐧᐃᑕᒧᐧᐃᐣ
ᔕᔑᑭᒥᑐᐧᐃᐣ ᐁᐧᐃᑕᒪᐧᐊᐟ ᐊᐧᐁᓂᑲᐣ ᑭᒋ 
ᒪᒥᔑᐊᐟ ᑯᑕᑭᔭ ᐊᐧᐁᓂᑲᓇ᙮ 

ᐧᐃᑕᒧᐧᐃᐣ ᐁᐧᐃᒋᐃᑎᓯᔭᐣ ᓀᐢᑕ ᐱᑯ ᐁᐧᐃᒋᐊᐟ 
ᐁᑭᐢᑫᓂᒪᐟ ᐊᐧᐁᓂᑲᐣ ᐁᐊᑯᐊᑲᓂᐧᐃᐟ ᓀᐢᑕ 
ᐱᑯ ᑭᑎᐸᑫᓂᑕᑯᓯᐧᐃᐣ ᓀᐢᑕ ᐱᑯ ᑯᑕᐠ 
ᐅᑎᐸᑫᓂᑕᑯᓯᐧᐃᐣ ᐅᐱᒪᑌᓂᒧᐧᐃᐣ ᐁᐅᑎᓂᑲᑌᓂᐠ᙮ 

(Ontario Teachers’ Federation (OTF) and Le Centre Ontarien de prévention des agressions (COPA), Creating Safe 
Schools, January 2012, pg. 56)

ᑭᑐᐡᑭᐱᒪᑎᓯᒼ ᒧᓇ ᑲᐧᐃᑕᒪᐠ ᐃᐢᐱ ᐧᐊᔦᐡ ᐁᒪᓂᐸᓂᐟ ᓀᐢᑕ ᐱᑯ ᑕᐊᐸᒋᑕᐤ ᐱᑐᐡ ᐃᐧᑌᐧᐃᐣ 
ᑕᐱᐡᑯᐨ "ᒥᑯᐡᑲᒋᐃᑯᓯᐧᐃᐣ" ᐃᐢᐱᐨ ᐧᐃᓇ "ᒪᓀᐣᒋᑫᐧᐃᓂᐠ" ᐁᐧᐃᑕᐠ ᑲᑐᑕᐧᐊᑲᓂᐧᐃᐟ᙮ ᐅᐡᑲᑎᓴᐠ 
ᐅᓴᒼ ᐧᐃᓇᐧᐊᐤ ᐱᑯ ᐧᐃᓄᒋᑕᐧᐊᐠ ᑲᐃᐢᐸᓂᒋᐠ᙮ ᐃᑌᓂᑕᐧᒪᐠ ᐊᒋᑫᐣ ᒋᑭᔑᐧᐊᐧᑕᒋᐠ, ᒋᐅᑎᑲᑌᓂᐠ ᐅᐡᑭ 
ᐅᑕᐸᒋᑕᐧᐃᓂᐧᐊᐤ, ᑕᐱᐡᑯᐨ ᑲᑕᑯᓂᑲᑌᐠ ᑌᓕᐳᐣ, ᓀᐢᑕ ᐱᑯ ᐃᑌᓂᒧᐧᐊᐠ ᒋᓂᔑᐃᑯᒋᐠ ᐊᒋᑫᐣ ᐁ 
ᐊᓯᒋᓂᒋ ᐅᓂᑭᐃᑯᐧᐊᐧᐊ᙮ 



ᑭᔕᐢᐱᐣ ᐊᐟᑕ ᐁᑲ ᐁᐊᓂᒧᑕᐠ, ᑲᑭ ᓇᓇᑲᒋᑕᐣ ᑭᔕᐢᐱᐣ ᒪᓀᓂᒥᑌ ᑭᒐᐧᐊᔑᒥᐡ᙮ ᐅᐅ ᐊᐟᑎᐟ ᑫᐧᑲᓇ 
ᑫᑭ ᓇᓇᑲᑕᐧᐊᐸᑕᒪᐣ: 

•	 ᐊᐧᐊᔑᔕᐠ ᑲᒪᓀᐣᒥᒋᐠ ᒧᓇ ᐧᐃᑭᐢᑭᓄᐊᒪᓱᐧᐊᐠ ᓀᐢᑕ ᒪᑐᐧᐊᐠ ᓀᐢᑕ ᐱᑯ ᐊᑯᓯᐧᐊᐠ ᑲᐃᔑ 
ᑭᐢᑭᓄᐊᒪᓱᓇᓂᐧᐊᐠ᙮

•	 ᒧᓇ ᐊᓯᒋᐧᐊᐠ ᑫᐧᑲᐣ ᑲᐃᔑ ᐊᐃᑐᒋᑲᑌᐠ ᓀᐢᑕ ᐱᑯ ᑭᐢᑭᓄᐊᒪᑐᐧᐃᑲᒥᑯᐠ ᑫᐧᑲᓇ ᑲᐊ ᐃᑐᒋᑲᑌᓂᑭ᙮

•	 ᐱᑐᐡ ᐃᑌᐣᑕᑯᓯᐧᐊᐠ ᐃᐢᐱᐨ ᐧᐃᓇ ᑲᐃᑌᑕᑯᓯᒋᐠ ᐁᑲ ᐧᐊᔦᐡ ᐁᐃᑎᒋᐠ᙮

•	 ᐱᓂᐡ ᒪᑌᓂᐧᐊ ᐅᔓᓂᔭᓂᒥᐧᐊᐧᐊ ᓀᐢᑕ ᐱᑯ ᑎᐱᓇᐧᐁ ᐅᑕᔭᓂᐧᐊᐧᐊ ᓀᐢᑕ ᐱᑯ ᐁᐯᒋ ᑭᐧᐁᒋᐠ 
ᐁᐱᑯᐸᓂᓂᐠ ᐅᐧᐃᓇᒋᑲᓂᐧᐊᐧᐊ ᓀᐢᑕ ᐅᑕᔭᓂᐧᐊᐧᐊ, ᓀᐢᑕ ᐧᑲᑕᐤ ᐱᑯ ᐁᐃᐧᑌᐸᓂᒋᐠ ᐁᑲ ᐁᓂᓯᑐᑕᐠ᙮ 

•	 ᐅᐡᑲᑎᓴᐠ ᑲᒪᓀᓂᒥᒋᐠ ᓀᐢᑕ/ᑲᒥᑯᐡᑲᒋᐃᒋᐠ ᐱᓂᐡ ᑕᐊᐟᑎ ᐃᐧᑌᐧᐊᐠ ᐁᐧᐃ ᐳᓂᑕᒋᐠ 
ᐁᑭᐢᑭᓄᐊᒪᓱᒋᐠ ᓀᐢᑕ ᒧᓇ ᑕᐃᑐᑌᐧᐊᐠ ᐊᐧᐊᔑᔕ ᑫᐧᑲᐣ ᑲᐃᔑ ᐊᐃᑐᑕᒥᓂᒋ᙮

ᒐᐧᐊᔑᒥᐡ ᒪᓀᓂᒪᑲᓂᐧᐊᐣ᙮ ᑕᐣᑌ ᑫᑐᑕᒪᐣ᙮ 
•	 ᐟᑐᑕᐤ ᑭᒐᐧᐊᔑᒥᐡ ᓀᐢᑕ ᑲᑭᓱᒼ ᐁᐊᔭᐟ ᑎᐸᑫᓂᑕᑯᓯᐧᐃᐣ ᑭᒋ ᓇᐁᓂᒧᐟ᙮

•	 ᐸᔭᑌᓇᑯᑕ ᑲᐃᐢᐸᓂᐠ᙮ ᒪᓯᓇᐊ ᑕᐣᓂ ᑲᐃᐢᐸᓂᐠ ᓀᐢᑕ ᑕᓂᐢᐱ᙮

•	 ᐧᐃᒋᐃ ᑭᒐᐧᐊᔑᒥᐡ ᒋᓂᓯᑐᑕᐠ ᑲᐃᔑ ᐱᑐᔑᓇᐧᑲᐠ "ᔑᑭᒥᐧᐁᐧᐃᐣ" "ᒪᒥᔑᑫᒧᐧᐃᐣ" ᓀᐢᑕ ᐱᑯ 
"ᑎᐸᒋᒧᐧᐃᐣ"᙮ ᒪᐢᑲᐧᐃᓯᐧᐃᐣ ᑕᐧᐁᐣᑕᐧᑲᐣ ᒋᑭ ᑎᐸᒋᒧᓇᓂᐧᐊᐠ᙮ ᑎᐸᒋᒧᐧᐃᐣ ᑕᐧᐁᐣᑕᐧᑲᐣ ᐁᑲ ᐧᐃᓇ 
ᐁᐧᐃ ᒪᒥᔑᐃᐟ ᐊᐧᐁᓂᑲᐣ ᒪᑲ ᐱᑯ ᐁᐧᐃ ᐧᐃᒋᐃᐟ ᐊᐧᐁᓂᑲᐣ᙮ 

•	 ᐧᐊᓇᐢᑕ ᑭᒋ ᑕᐧᐊᐸᒥᒪᒋ ᑲᑭᐢᑭᓄᐊᒪᑯᐟ ᑭᒐᐧᐊᔑᒥᐡ, ᑯᑕᐠ ᑲᑭᐢᑭᓄᐊᒪᑫᐟ ᑭᒐᐧᐊᔑᒥᐡ ᑫᑭ ᐊᔭᒥᐊᐟ 
ᓀᐢᑕ ᐱᑯ ᑲᓂᑲᓂᐟ ᓀᐢᑕ ᐱᑯ ᑲᐅᒋ ᔕᒥᐡᑲᐧᐊᐟ ᑲᓂᑲᓂᓂᒋ ᑭᐢᑭᓄᐊᒪᑐᐧᐃᑲᒥᑯᐠ᙮

•	 ᐊᐟᑕ ᐁᐊᓂᒪᐠ ᐁᑯᔑ ᐯᑲᐨ ᑐᑕ ᒋᑭ ᐧᐃᒋᐊᐟ ᑭᒐᐧᐊᔑᒥᐡ ᓀᐢᑕ ᑭᒋ ᐧᐊᓇᐢᑲᓂᐧᐊᐠ ᐧᑲᔭᐢᐠ ᑫᐧᑲᐣ ᑫ 
ᐊᐟᑎ ᑐᒋᑲᑌᐠ᙮

•	 ᓇᓇᑲᑕᐧᐁᐣᑕ᙮ ᓇᓇᑲᑕᐧᐊᐸᐣ ᑭᒐᐧᐊᔑᒥᐡ ᑕᓀᑐᑕᐠ᙮ ᑭᔕᐢᐱᐣ ᐊᔕᔾ ᐁᑭᓇᑭᐡᑲᐧᐊᐟ 
ᑭᐢᑭᓄᐊᒪᑐᐧᐃᑲᒥᑯᐠ ᐊᐸᒋᐊᑲᓇᐠ ᐁᑲ ᒪᑲ ᐁᑭᐱᒋᐸᓂᐠ ᒪᓀᐣᒋᑫᐧᐃᐣ, ᒥᐣᓇ ᑕᐧᐊᐸᒼ ᑲᓂᑲᓂᐟ 
ᑭᐢᑭᓄᐊᒪᑐᐧᐃᑲᒥᑯᐠ ᓀᐢᑕ ᐊᔭᒥᔾ᙮ ᓇᓇᑲᒋᑕ ᑫᐧᑲᐣ ᑲᐃᐧᑕᓂᐧᐊᐠ ᑫᑐᒋᑲᑌᐠ ᑲᐃᔑ ᓇᑭᐡᑲᑐᓇᓂᐧᐊᐠ᙮

•	 ᐊᔭᒥᔾ ᑲᑭᐢᑭᓄᐊᒪᑫᐟ ᓀᐢᑕ ᐱᑯ ᑲᒣᑕᐧᐁᐊᐧᐊᓱᐟ ᑭᔕᐢᐱᐣ ᒪᓀᒋᑲᓂᐧᐊᑫ ᐁᑭᐡᐧᑲ 
ᑭᐢᑭᓄᐊᒪᓱᓇᓂᐧᐊᐠ ᑲᐃᑐᒋᑲᑌᐠ ᓀᐢᑕ ᐱᑯ ᑲᐃᔑ ᒣᑕᐧᐊᓂᐧᐊᐠ ᓇᓇᑲᐤ ᒣᑕᐧᐁᐧᐃᓇ᙮

•	 ᐧᐃᑕᒪᐧᐃᐠ ᐅᑭᐸᐅᐧᐁᓯᐧᐊᐠ ᑭᔕᐢᐱᐣ ᒪᓀᐣᒋᑫᐧᐃᐣ ᐁ ᐊᐸᑕᐠ ᒪᒪᓂᐧᐃᐣ ᓀᐢᑕ ᐱᑯ ᐁ ᐊᐸᑕᐠ 

ᑲᐊᑯᐃᐧᐁᒪᑲᐠ ᑫᐧᑲᐣ, ᓀᐢᑕ ᐱᑯ ᐁᓭᑭᒥᐠ ᑭᒐᐧᐊᔑᒥᐡ ᐊᓯᒋ ᐅᐟᐃᑕᐧᐃᓂᐠ᙮ 

ᓂᓯᑐᑕᒧᐧᐃᐣ ᐧᐃᒋᐃᐧᐁᒪᑲᐣ ᐁᓂᓯᑕᐧᐃᓇᐧᑲᐠ ᓀᐢᑕ ᐁ 
ᐧᐃᑕᒪᑐᓇᓂᐧᐊᐠᑲᐃᑌᓂᒧᐟ ᐊᐧᐁᓂᑲᐣ᙮ ᐃᑕᐧᑲᐣ ᑲᐊᐟᑎ 
ᐃᐢᐱᑎᓯᓇᓂᐧᐊᐠ ᐱᓂᐡ ᑭᔐᐊᔭᐧᐃᐧᐃᓂᐠ᙮ ᑭᐢᑭᓇᐧᐊᐸᑫᐤ 
ᐊᐧᐊᔑᐡ ᐁᑭᔑᐧᐊᓯᐟ ᑲᐃᔑ ᐧᐊᐸᒪᐟ ᑯᑕᑭᔭ ᐃᓂᓂᐧᐊ 
ᐁᑭᔑᐧᐊᓯᓇᒋ᙮ 
(Stepping Stones: A Resource on Youth Development, page 25).

ᑕᐣᑌ ᑫᑭ ᐃᔑ ᐧᐃᒋᐊᐠ ᒐᐧᐊᔑᒥᐡ ᐁᓄᒋᑕᐟ ᒪᓀᐣᒋᑫᐧᐃᐣ᙮
ᐁᐧᐃᒋᐧᑕᔭᐣ ᑭᐢᑭᓄᐊᒪᑐᐧᐃᑲᒥᑯᐠ ᐁᐧᐃᒋᐊᐟ ᑭᒐᐧᐊᔑᒥᐡ ᓀᐢᑕ ᐱᑯ ᑭᐟᐅᐡᑲᑎᓯᒼ ᐁ ᐊᓂᒥᐃᑯᐟ 
ᒪᓀᐣᒋᑫᐧᐃᐣ, ᑭᑭᐢᑭᓄᑕᐃᐧᐊᐣ ᐁᑲᓇᐧᐊᐸᒪᑲᐧᐃᔭᐣ ᓀᐢᑕ ᐁᓄᑯᑕᔭᐣ ᐁᑲ ᐁᒥᐧᓇᔑᐠ ᒪᓀᐣᒋᑫᐧᐃᐣ᙮

ᐊᐟᑕ ᑲᑕᑐᐱᐳᓀᓯᐟ, ᑭᑲ ᔕᔑᑭᒪᐤ ᑭᒐᐧᐊᔑᒥᐡ ᒋᐊᓂᒧᑕᒪᐢᐠ ᐁᒪᓀᓂᒥᐟ ᓀᐢᑕ ᐱᑯ ᐁ ᐊᐸᒋᑕᔭᐣ 
ᑲᓂᐱᑌᓯᓇᑌᑭ ᑲᑫᐢᑭᒥᐧᐁᐧᐃᓇ:

•	 ᐯᑲᐨ ᐱᑯ ᑐᑕ ᓀᐢᑕ ᑭᑐᑌ ᐊᐣᑕ ᐅᒋ ᑲᐃᔑᒪᓂᐸᓂᐠ᙮

•	 ᐧᐃᑕᒪᐤ ᑭᔐᐊᔭᐤ ᑫᑭ ᐊᔭᒥᐊᐟ – ᑲᑭᐢᑭᓄᐊᒪᑫᐟ, ᑲᓂᑲᓂᐟ, ᑲᐱᒼᐸᓂᐊᐟ ᑭᐢᑭᓄᐊᒪᓱᐧᐃ ᐅᒐᐸᓂᐡ, 
ᓀᐢᑕ ᐱᑯ ᒥᒋᓱᐧᐃᑲᒥᑯᐠ ᑲᓇᓇᑲᒋᐃᐧᐁᐟ – ᒋᐧᐃᑕᒪᐣ ᑕᐣᓂ ᑲᐃᐢᐸᓂᐠ ᓀᐢᑕ ᐱᑯ ᑭᒧᐨ ᒋᑎᐸᒋᒧᔭᐣ᙮

•	 ᐊᓂᒧᑕᒧᐧᐃᐠ ᑯᑕᑭᔭᐠ ᑭᒋᔕᓇᐠ , ᓀᐢᑕ ᐱᑯ ᑭᐧᐃᒉᐧᐊᑲᓇᐠ, ᐁᑲ ᑭᒋ ᒧᒋ ᐯᔭᐧᑫᓂᒧᔭᐣ᙮

•	 ᐃᔑ ᐊᔭᒥ ᐊᐧᐊᔑᔕᐠ ᐊᔭᒥᐧᐃᐣ ᐅᑕ 1–800–668–6868 ᓀᐢᑕ ᐱᑯ ᐃᑐᑌ www.kidshelpphone.ca

ᑕᑭ ᐃᑭᐣ ᓇ ᓀᐢᑕ ᓂᓇ ᒐᐧᐊᔑᒥᐡ ᒋᒪᓀᓂᒪᐟ ᑯᑕᑭᔭ᙮
ᐊᐧᐊᔑᔕᐠ ᒪᓀᐣᒋᑫᐧᐊᐠ ᐊᐢᐧᑲᐤ ᓀᐢᑕ ᐧᐃᑭᐧᐊᐠ ᓀᐢᑕ ᑭᐢᑭᓄᐊᒪᑐᐧᐃᑲᒥᑯᐠ᙮ ᓇᓇᑲᑕᐧᐊᐱ ᓀᐢᑕ ᑐᐟᑕ 
ᑎᐱᓇᐧᐁ ᑭᑭᐠ᙮ ᓄᑯᓯᐤ ᓇ ᐯᔭᐠ ᑭᒐᐧᐊᔑᒥᐡ ᒋᒪᓀᓂᒪᐟ ᐧᐃᒋᔕᓇ᙮

ᐊᐧᐊᔑᔕᐠ ᑲᒪᓀᐣᒋᑫᒋᐠ ᐊᐢᑲᐤ ᐊᐧᑲᑌᓂᒧᐧᐊᐠ ᓀᐢᑕ ᑭᔑᐧᐊᐧᑕᐧᐊᐠ ᐧᐃᑭᐧᐊᐠ ᓀᐢᑕ ᒧᓇ ᑭᐢᑌᑕᒧᐠ 
ᐧᐃᑭᐧᐊᐠ ᐅᓇᔓᐧᐁᐧᐃᓇ᙮ ᑭᔕᐢᐱᐣ ᒥᑯᐡᑲᑌᐣᑕᒪᓀ ᑭᒐᐧᐊᔑᒥᐡ ᐁᒪᓀᐣᓂᒪᐟ ᑯᑕᑭᔭ ᓇᓇᑲᑕᐧᐊᐸᒼ 
ᑕᓀᑐᑕᐧᐊᐟ ᐧᐃᒋᔕᓇ ᑭᑭᐧᐊᐠ, ᑕᓀᑐᑕᐢᐠ ᑭᓇ ᓀᐢᑕ ᐅᐧᐃᒉᐧᐊᑲᓇ ᐃᐢᐱ ᐁᐯᒋ ᒧᐧᐊᐱᓂᒋ ᑭᑭᐧᐊᐠ᙮ 
ᑭᔕᐢᐱᐣ ᐁ ᐊᐧᑲᑌᓂᒧᐟ, ᐁᑲ ᐧᑲᔭᐢᐠ ᓀᐢᑕ ᐱᑯ ᐁᑲ ᐁᓄᐢᐸᑎᓯᐢᑕᑫᐟ – ᐁᐧᑲᓂ ᐁᓂᓯᑕᐧᐃᓇᐧᑲᐠ 
ᐁᒪᓀᓂᒪᐟ ᓀᐢᑕ ᑯᑕᑭᔭ ᑲᑭᐢᑭᓄᐊᒪᓱᓂᒋ ᑭᐢᑭᓄᐊᒪᑐᐧᐃᑲᒪᑯᐠ᙮ 

ᐊᐧᐊᔑᔕᐠ ᑲᐅᑕᐧᒪᐊᒋᐠ ᑯᑕᑭᔭ ᑭᐢᑭᓄᐊᒪᐧᐊᑲᓇ ᑕᓄᑯᓯᐧᐊᐠ ᐁ ᐊᐱᐟᑎᓯᒋᐠ, ᐅᔕᑲᐧᐊᐠ ᐁᒥᑯᐧᐃᒋᐠ 
ᓀᐢᑕ ᐁᐱᑯᐸᓂᓂᐠ ᐅᐧᐃᓇᒋᑲᓂᐧᐊᐧᐊ᙮ ᑕᐊᔭᐧᐁᐧᐊᐠ ᑫᑕᑕᐧᐃᐣ ᔓᓂᔭᓇ ᑲᐧᔕᐱᑲᑫᒋᐠ ᓀᐢᑕ ᐱᑯ ᐅᐡᑭ 
ᑫᐧᑲᓇ ᐁᐊᔭᒋᐠ ᐁᑲ ᑫᑭ ᑎᐸᐊᐧᑲᐸᐣ᙮ ᑕᑭ "ᑭᔑᔕᐧᐃᒧᐧᐊᐠ" ᐁ ᐊᓂᒧᒪᒋᐠ ᓀᐢᑕ ᑯᑕᑭᔭ ᐊᐧᐊᔑᔕ᙮

ᒪᓀᒋᑫᐧᐃ ᐃᑕᑌᓯᐧᐃᐣ ᑭᓄᐧᐁᐡ ᐱᓂᐡ ᐁᑭᑭᐡᑲᑌᐠ ᓀᐢᑕ ᐱᑯ ᒥᐢᑕᐃ ᑫᑕᑕᐧᐃᐣ ᐁᐃᐢᐸᓂᐠ ᑫᐧᑲᐣ ᐅᒋ, 
ᐊᐧᐊᔑᐡ ᐅᒋ ᒪᓂᐸᓂᐃᑯᐤ᙮ ᐃᑕᐧᐊᐠ ᓇ ᑭᒐᐧᐊᔑᒥᔕᐠ ᓀᐢᑕ ᐧᐃᓇᐧᐊᐤ ᐅᒪ ᑐᐧᐃᑲᓂᐠ ᑲᑭ ᐃᑎᒋᐠ᙮ 

ᒪᒥᑐᓀᓂᑕ ᑕᓀᑐᑕᒣᐠ ᑭᑭᐧᐊᐠ ᐁᓄᒋᑕᔦᐠ ᑲᒪᓂᐸᓂᐠ ᓀᐢᑕ ᐱᑯ ᐁᑲ ᑕᐱᐢᑯᐨ ᑲᑭ ᓇᐢᑯᒥᑐᔦᐠ᙮ 
ᐧᑲᔭᐢᐠ ᓇ ᒥᓯᐧᐁ ᑭᑕᔭᒥᑐᑌᓇᐧᐊᐤ ᑲᐃᔑ ᐯᔭᑯᑌᐧᐃᓯᔦᐠ᙮ ᑭᐢᑌᑕᐧᑲᐠ ᒋᑭ ᑭᐱᒋᑕᓂᐧᐊᐠ ᒪᓀᐣᒋᑫᐧᐃᐣ 
ᑭᒋ ᑭᐢᑭᓇᐧᐊᐸᒥᑲᐧᐃᔭᐣ ᓀᐢᑕ ᐧᐊᐸᑎᐣ ᑭᒐᐧᐊᔑᒥᐡ ᑕᐣᑌ ᑫᑐᑕᐠ ᐁᓄᒋᑕᐟ ᒪᓂᐸᓂᐧᐃᓇ ᐁᑲ ᐧᐃᓇ 
ᒋᐊᐸᑕᐠ ᑭᔑᐧᐁᓂᒧᐧᐃᐣ᙮ 

ᑭᐢᑕᐸᑕᐣ ᓀᐢᑕ ᑭᒋ ᐊᓂᒧᑕᒪᐧᐊᒋᐠ ᑭᒐᐧᐊᔑᒥᔕᐠ ᑕᓀᔑᓇᐧᑲᐠ ᒪᓀᐣᒋᑫᐧᐃᐣ᙮ ᐧᐃᑕᒪᐧᐃᐠ ᓇᓇᑲᐤ 
ᑲᐃᔑᓇᐧᑲᐠ ᒪᓀᐣᒋᑫᐧᐃᓇ ᓀᐢᑕ ᐧᐃᑕᒪᐧᐃᐠ ᐁᐸᐧᑲᑕᒧᐃᐧᐁᒪᑲᑭ ᓀᐢᑕ ᐁᐊᑯᐃᐧᐁᒪᑲᑭ᙮ ᐧᐃᑕᒪᐤ 
ᑭᒐᐧᐊᔑᒥᐡ ᐁᑲ ᐁᒥᐧᓇᔑᐠ ᒪᓀᐣᒋᑫᐧᐃᐣ ᓀᐢᑕ ᐁᑲ ᐁᑕᐧᐁᐣᑕᐧᑲᐠ ᐱᑯ ᑲᐃᔑ ᐊᐃᑐᒋᑲᑌᐠ᙮ 

http://www.kidshelpphone.ca


ᑕᓀᑐᒋᑲᑌᐠ ᑭᐢᑭᓄᐊᒪᑐᐧᐃᑲᒥᑯᐠ ᐁᓄᒋᑕᓂᐧᐊᐠ ᒪᓀᐣᒋᑫᐧᐃᐣ᙮
ᑲᑭᐢᑭᓄᐊᒪᓱᐟ ᑲᒪᓀᓂᒪᐟ ᑯᑕᑭᔭ, ᐅᑎᐡᐧᑲ ᓀᐢᑕ ᐱᑯ ᐊᔭᒥᐧᐃᓀᔭᐱᐠ ᐅᒋ, ᓇᓇᑲᐤ ᐊᐸᑕᐣ ᒥᔕᐃᑫᐧᐃᐣ᙮

ᐃᐢᐱ ᐁᓄᒋᑕᓂᐧᐊᐟ ᒪᓀᐣᒋᑫᐧᐃᐣ, ᑲᓂᑲᓂᒋᐠ ᐊᐸᒋᑕᐧᐊᐠ ᑲᒪᓯᓇᑌᐠ ᒥᔕᐃᑫᐧᐃᐣ᙮ ᐅᑌᕆᐅ ᑲᑭ 
ᐸᑭᑎᓇᐠᑫᑐᒋᑲᑌᐠ ᐅᓇᔓᐧᐁᐧᐃᐣ ᐸᑭᑎᓂᑯᐤ ᑲᓂᑲᓂᐟ ᒋᐧᐊᐧᐁᓇᐸᑕᐠ ᓇᓇᑲᐤ ᐃᑕᑎᓯᐧᐃᓇ ᓀᐢᑕ 
ᑕᐧᐃᒋᐃᑯᐤ ᐅᑭᐢᑭᓄᐊᒪᓱᐤ ᒋᐧᐊᐸᑕᐠ ᐅᒪᒪᓂᐧᐃᐣ ᑫᐅᒋ ᓂᓯᑐᑕᐠ᙮ ᐊᐟᑎᐟ ᑭᐢᑭᓇᐧᐊᒋᒋᑲᓇ ᑕᐱᐡᑯᐨ: 

•	 ᐁᒥᒋᓇᐧᐁᓯᓇᓂᐧᐊᐠ ᐊᑯᐃᐧᐁᐧᐃᓂᐠ ᓀᐢᑕ ᐱᑯ ᐁᑲ ᐁᑭᐢᑌᒋᑫᐧᐃ ᑐᑕᐠ ᐊᐧᐁᓂᑲᐣ᙮

•	 ᐁᑲᓇᐧᐊᐸᒋᑲᑌᐠ ᑲᐃᔑ ᑕᐧᐁᑕᑯᓯᐟ ᑭᐢᑭᓄᐊᒪᐧᐊᑲᐣ

•	 ᐅᓂᑭᐃᑯᒪᐤ ᓀᐢᑕ ᐱᑯ ᑲᑲᓇᐧᐁᓂᒪᐧᐊᓱᐟ ᓇᑭᐡᑲᑐᐧᐃᐣ

•	 ᑭᔑᐧᐊᓯᐧᐃᓂᐠ ᑲᑫᐢᑭᒥᐧᐁᐧᐃᐣ ᑭᒋ ᐊᐸᒋᑕᓂᐧᐊᐠ

•	 ᐧᐊᓇᐧᐃᐸᑭᑌᓂᑯᐧᐃᐣ ᓇᑭᐢᐧᑲ ᑭᐢᑭᓄᐊᒪᑐᐧᐃᑲᒥᑯᐠ ᐅᒋ

ᒥᐢᑕᐃ ᑲᐃᑭᐠ, ᑲᓂᑲᓂᐟ ᑕᐠᑭ ᐃᑕᔓᐧᐁᐤ ᑭᐢᑭᓄᐊᒪᐧᐊᑲᓇ ᓇᐢᐱᒋ ᒋᐸᑭᑎᓂᐟ ᑭᐢᑭᓄᐧᐊᑐᐧᐃᑲᒥᑯᐠ 
ᐅᒋ ᑭᔕᐢᐱᐣ ᑭᐢᑭᓄᐊᒪᐧᐊᑲᐣ ᐁᓄᐧᑲᐠ ᐅᑕᓇᐠ ᐊᔕ" ᐁᑭ ᐧᐊᓇᐧᐃᐸᑭᑎᓂᐟ ᓀᐢᑕ ᐁᓄᐧᑲᐠ 
ᑭᔭᐱᐨ ᐁᓇᓀᓴᓂᓇᑯᐊᐟ ᐊᐧᐁᓂᑲᓇ᙮ ᐅᐅ ᐅᓇᔓᐧᐁᐧᐃᓇ ᐊᐸᒋᑕᓂᐧᐊᐣ ᑲᑕᐸᒐᐠ ᓀᐢᑕ ᑲᐃᐡᐸᐠ 
ᑭᐢᑭᓄᐊᒪᑐᐧᐃᑲᒥᑯᐠ᙮

ᑲᐊᐸᒋᑕᓂᐧᐊᐠ ᒥᔕᐃᑫᐧᐃᐣ ᐧᐃᒋᐃᑯᓇᓂᐧᐊᐣ ᐁᑲ ᒥᐢᑕᐃ ᒋᐊᐟᑎ ᐃᐢᐸᓂᐠ ᒪᒪᓂᐧᐃ ᐃᔑᒋᑫᐧᐃᐣ 
ᓀᐢᑕ ᐁᑲ ᑭᒋᐊᑯᐃᑯᒋᐠ ᒥᓯᐧᐁ ᑭᐢᑭᓄᐊᒪᐧᐊᑲᓇᐠ ᓀᐢᑕ ᑲᐃᔑ ᐃᑕᒋᐠ ᑲᓇᐧᐁᓂᒥᑯᓯᐧᐃᓂᐠ ᓀᐢᑕ 
ᑭᐢᑭᓄᐊᒪᑐᐧᐃᑲᒥᑯᐠ᙮ ᐧᐃᒋᐃᐧᐁᒪᑲᐣ ᓀᐢᑕ ᐧᑲᔭᐢᐠ ᑭᒋ ᑐᑕᑭᐠ ᑲᑭᐢᑭᓄᐊᒪᓱᒋᐠ ᓀᐢᑕ ᐧᐃᒋᐃᑯᐤ 
ᑭᐢᑭᓄᐊᒪᐧᐊᑲᐣ ᐁᐅᑎᓇᐠ ᐧᑲᔭᐢᐠ ᐅᒪᒪᓂᐧᐃᐣ ᓀᐢᑕ ᑭᐢᑭᓄᐊᒪᑯᐤ ᐧᑲᔭᐢᐠ ᑭᒋ ᐧᐃᒉᐧᐊᐟ ᑯᑕᑭᔭ᙮

ᑭᐢᑭᓄᐊᒪᑐᐧᐃᑲᒥᑯ ᑕᐧᐃᒋᐁᐧᐊᐠ ᒥᓯᐧᐁ ᑭᐢᑭᓄᐊᒪᐧᐊᑲᓇ ᑲᐊᓯᒋᐸᓂᒋ ᒪᓀᐣᒋᑫᐧᐃᓂᐠ: ᑭᐢᑭᓄᐊᒪᐧᐊᑲᐣ 
ᑲᑭ ᒪᓀᐣᓂᒥᐟ, ᑭᐢᑭᓄᐊᒪᐧᐊᑲᓇᐠ ᑲᑭ ᒪᓀᐣᒋᑫᒋᐠ ᓀᐢᑕ ᐅᑯ ᑲᑭ ᐧᐊᐸᑕᑭᐠ᙮ 

ᒥᓯᐧᐁ ᑭᐢᑭᓄᐊᒪᑐᐧᐃᑲᒥᑯ ᓀᐢᑕ ᐊᑐᐢᑫᐧᐃᓂᐠ ᑕᐧᐁᐣᑕᐧᑲᐣ ᑭᒋ ᐃᑕᐧᑲᐠ:

•	 ᐅᓇᔓᐧᐁᐧᐃᓇ ᑫᑐᒋᑲᑌᐠ ᐁᑭᐱᒋᑕᓂᐧᐊᐠ ᓀᐢᑕ ᐁ ᐊᓂᒧᒋᑲᑌᐠ ᒪᓀᐣᒋᑫᐧᐃᐣ

•	 ᒪᓀᐣᒋᑫᐧᐃᓂᐠ ᑭᐱᒋᑕᐧᐃᐣ ᓀᐢᑕ ᐧᐃᒋᐧᑕᐧᐃᐣ ᐁᐧᐊᓇᐢᑕᓂᐧᐊᐠ ᑫᑐᒋᑲᑌᐠ᙮

•	 ᐅᓇᔓᐧᐁᐧᐃᓇ ᑲᐊᐸᒋᑕᓂᐧᐊᐠ ᒥᔕᐃᑫᐧᐃᓂᐠ ᓀᐢᑕ ᒥᓂᑯᓯᐧᐃᐣ ᓀᐢᑕ ᑭᐢᑭᓄᐊᒪᑫᐧᐃᐣ ᒥᓂᑯᐧᐃᐣ᙮ 

ᒥᓯᐧᐁ ᑭᐢᑭᓄᐊᒪᑐᐧᐃᑲᒥᑯᐠ ᐊᑐᐢᑫᐧᐊᐠ ᑕᐧᐁᑕᑯᓯᐧᐊᐠ ᒋ ᐧᐃᑕᒪᐧᐊᒋᐠ ᑲᓂᑲᓂᓂᒋ ᑲᑭᒋ ᒪᓂᐸᓂᐠ ᑫᐧᑲᐣ, 
ᑕᐱᐡᑯᐨ ᒪᓀᐣᒋᑫᐧᐃᐣ᙮ ᑲᓂᑲᓂᒋᐠ ᑕᐧᐁᐣᑕᑯᓯᐧᐊᐠ ᒋᑲᓇᐧᐊᐸᑕᑭᐠ ᒥᓯᐧᐁ ᑲᐧᐃᑕᒪᒋᐠ ᒪᓀᐣᒋᑫᐧᐃᓇ᙮

ᑭᐢᑭᓄᐊᒪᑐᐧᐃᑲᒥᑯᐠ ᐊᑐᐢᑫᐧᐊᐠ ᑲᐧᐃᒋ ᐊᐸᑎᓯᒪᒋᐠ ᑲᑭᐢᑭᓄᐊᒪᓱᓂᒋ, ᑕᐱᐡᑯᐨ ᑲᑭᐢᑭᓄᐊᒪᑫᒋᐠ, 
ᑲᑭᐢᑭᓄᐊᒪᓱᓂᒋ ᑲᐧᐃᒋᐊᒋᐠ ᓀᐢᑕ ᑲᑲᑫᐢᑭᒪᒋᐠ, ᑕᐧᐁᑕᐧᑲᐣ ᒋᑲᓇᐧᐊᐸᑕᑭᐠ ᒥᓯᐧᐁ ᐁᑲ ᐧᑲᔭᐢᐠ 
ᑲᑐᒋᑲᑌᐠ ᓀᐢᑕ ᐱᑯ ᐁᑲ ᐁᑭᐢᑌᓂᒥᑐᓇᓂᐧᐊᐠ ᐁᒪᓂᑐᑕᑯᓇᓂᐧᐊᐠ ᑲᐃᔑ ᑭᐢᑭᓄᐊᒪᓱᓇᓂᐧᐊᐠ, ᐊᓯᒋ 
ᒪᓀᐣᒋᑫᐧᐃᓂᐠ ᐅᒋ᙮ 

ᑭᐢᑭᓄᐊᒪᑐᐧᐃᑲᒥᑯ ᑕᐧᐁᐣᑕᐧᑲᐣ ᒋᐸᑭᑎᓇᑭᐠ ᐊᑐᐢᑫᐧᐃᓇ, ᐊᓯᒋᐧᐃᓇ, ᓀᐢᑕ ᑯᑕᑭᔭ ᐧᐃᒋᐃᐧᐁᐧᐃᓇ 
ᑲᑭᐢᑭᓄᐊᒪᓱᒋᐠ ᐅᒋᑲᑭ ᒪᓀᓂᒥᒋᐠ, ᑲᑭ ᐧᐊᐸᑫᒋᐠ ᒪᓀᒋᑫᐧᐃᓂᐠ, ᓀᐢᑕ ᑲᑭ ᐊᓯᒋᒋᐠ ᒪᓀᐣᒋᑫᐧᐃᓂᐠ᙮

ᑭᔭᐱᐨ ᐧᐃᑕᒥᑫᐧᐃᐣ ᐅᒋ ᑕᐣᓀᑐᑕᐠ ᐊᐸᒋᐊᑲᐣ ᐧᐊᔦᐡ ᐁᐃᐢᐱᓂᐟ ᑭᐢᑭᓄᐊᒪᑐᐧᐃᑲᒥᑯᐠ, ᑲᐧᐊᐸᑌᐣ 
"ᑎᐸᒋᒧᐧᐃᐣ ᓀᐢᑕ ᑫᑐᒋᑲᑌᐠ" ᑲᒪᓯᓇᑌᐠ ᑭᒋ ᐅᑭᒪᐠ ᐧᐁᑊᓭᐟ:  
www.edu.gov.on.ca/eng/safeschools/reportingresponding.html ᓀᐢᑕ ᐱᑯ ᐊᔭᒥᔾ ᑲᓂᑲᓂᐟ 
ᑭᐢᑭᓄᐊᒪᑐᐧᐃᑲᒥᑯᐠ ᑭᔭᐱᐨ ᐧᐃᑭᐢᑫᑕᒪᓀ ᑫᑯ ᐧᐃᒋᐃᐧᐁᐧᐃᓇ ᐁᐃᑕᐧᑲᑭ ᑭᐢᑭᓄᐊᒪᑐᐧᐃᑲᒥᑯᐠ᙮

ᑲᓂᑲᓂᒋᐠ ᑕᐧᐃᑕᒪᐧᐁᐧᐊᐠ ᐅᓂᑭᐃᑯ/ᑲᑲᓇᐧᐁᓂᒥᑯᐠ ᑭᐢᑭᓄᐊᒪᐧᐊᑲᐣ ᑲᑭ ᒪᓀᓂᒥᒥᒋ, ᓀᐢᑕ ᐊᓯᒋ 
ᑭᐢᑭᓄᐊᒪᐧᐊᑲᓇᐠ ᑲᑭ ᐊᓯᒋᒋᐠ ᒪᓀᐣᒋᑫᐧᐃᓂᐠ ᓀᐢᑕ ᒋᐧᐃᑕᒪᐧᐊᐟ:

•	 ᑕᐣᓂ ᑲᐃᑭᐠ

•	 ᑕᐣᓂ ᑲᐃᔑ ᐊᑯᐃᐟ ᑭᐢᑭᓄᐊᒪᐧᐊᑲᐣ

•	 ᑕᐣᑌ ᑲᐊᐟᑎ ᐊᐃᑐᒋᑲᑌᐠ ᐁᓇᑲᒋᐊᑲᓂᐧᐃᐟ ᑭᐢᑭᓄᐊᒪᐧᐊᑲᐣ ᑲᒪᓀᓂᒥᐟ ᓀᐢᑕ ᑲᑐᒋᑲᑌᐠ 
ᐁᑭᐱᒋᑕᓂᐧᐊᐠ ᑲᐃᐢᐸᓂᐠ ᑲᑭ ᐃᔑ ᐧᐊᐸᒋᑲᑌᐠ

•	 ᑫᑯ ᐧᐃᒋᐃᐧᐁᐧᐃᓇ ᑫᒥᓇᑲᓂᐧᐃᐟ ᑭᐢᑭᓄᐊᒪᐧᐊᑲᐣ ᐁᑲᓇᐧᐊᐸᒋᑲᑌᐠ ᑲᑭ ᐃᐢᐸᓂᐠ᙮

ᐊᓯᒋ ᑫᑐᒋᑲᑌᐠ:

•	 ᑲᓂᑲᓂᒋᐠ ᑕᑕᐧᐁᓂᒣᐧᐊᐠ ᐅᓂᑭᐃᑯᒪᐧᐊ ᒋᐊᓂᒧᑕᑭᐠ ᐧᐃᒋᐃᐧᐁᐧᐃᐣ ᑲᑭ ᒥᓇᒋᐠ ᑭᐢᑭᓄᐊᒪᐧᐊᑲᓇ᙮

ᑭᔕᐢᐱᐣ ᐁᒪᓀᓂᒥᐟ ᒐᐧᐊᔑᒥᐡ, ᑕᐣᑌ ᑫᐃᔑ ᐸᑯᓭᓂᒧᔭᐣ ᑭᐢᑭᓄᐊᒪᑐᐧᐃᑲᒥᑯᐠ᙮
ᑭᐢᑭᓄᐊᒪᑐᐧᐃᑲᒥᑯᐠ ᐃᑕᐧᑲᐣ ᑫᑐᒋᑲᑌᐠ ᑲᐸᑭᑎᓂᑯᔭᐣ, ᑭᐢᑭᓄᐊᒪᐧᐊᑲᓇᐠ, ᓀᐢᑕ ᑯᑕᑭᔭᐠ ᐊᐧᐁᓂᑲᓇᐠ 
ᑭᒧᐨ ᒋᑭᐧᐃᑕᑭᐠ ᐃᐢᐱ ᐁᒪᓀᐣᒋᑲᓂᐧᐊᐠ᙮

ᑭᔕᐢᐱᐣ ᒥᑯᐡᑲᑌᑕᒪᓀ ᑭᒐᐧᐊᔑᒥᐡ ᐅᒋ ᓀᐢᑕ ᐱᑯ ᐧᐃᓇᑕᐧᐃ ᑭᐢᑫᑕᒪᓀ ᑭᔭᐱᐨ ᑲᐧᑫᒋᑫᒧ ᑭᒋ ᐧᐊᐸᒪᐟ:

•	 ᑭᐢᑭᓄᐊᒪᑐᐧᐃᑲᒥᑯᐠ ᒪᒪᐧᐊᐱᐧᐃᐣ ᒪᓀᐣᒋᑫᐧᐃᐣ ᑲᑭᐱᒋᑕᓂᐧᐊᐠ ᓀᐢᑕ ᑫᑐᒋᑲᑌᐠ ᐅᓇᔓᐧᐁᐧᐃᐣ᙮

•	 ᑭᐢᑭᓄᐊᒪᑐᐧᐃᑲᒥᑯᐠ ᐃᔑᐧᐃᒉᐧᐃᑐᐧᐃᐣ, ᑲᒪᓯᓇᑌᐠ ᑭᐢᑭᓄᐊᒪᐧᐊᑲᓇᐠ, ᑲᑭᐢᑭᓄᐊᒪᑫᒋᐠ ᓀᐢᑕ 
ᑯᑕᑭᔭᐠ ᑲᐊᓯᒋᐸᓂᒋᐠ ᑭᐢᑭᓄᐊᒪᑫᐧᐃᓂᐠ ᐃᑌᑕᑯᓯᐧᐃᐣ ᑫᐃᔑ ᐧᐃᒉᐧᐃᑐᓇᓂᐧᐊᐠ ᒥᓯᐧᐁ᙮

•	 ᑭᐢᑭᓄᐊᒪᑐᐧᐃᑲᒥᑯᐠ ᓀᐢᑕ ᒪᒪᐧᐊᐱᐧᐃᓂᐠ ᒪᓀᐣᒋᑫᐧᐃᐣ ᐁᑭᐱᒋᑕᓂᐧᐊᐠ ᐧᐊᓇᐢᑕᐧᐃᐣ᙮ ᐅᑕ 
ᒪᓯᓇᐃᑲᓂᐠ ᒪᓯᓇᑌᐤ ᑫᑐᑕᑭᐠ ᑭᐢᑭᓄᐊᒪᑐᐧᐃᑲᒥᑯᐠ ᐊᑐᐢᑫᐧᐊᐠ ᐁᒥᓄᐱᑕᑭᐠ ᑲᐃᔑ ᒪᓂᐸᓂᐠ᙮

•	 ᑭᐢᑭᓄᐊᒪᑐᐧᐃᑲᒥᐠ ᑭᐢᑫᑕᒧᐧᐃᐧᐁᐧᐃ ᑭᐡᐳᓇᒋᑲᐣ᙮ ᑭᒧᐨ ᑭᐡᐳᓇᒋᑲᐣ ᐧᐃᒋᐃᑯᓇᓂᐧᐊᐣ 
ᑲᐃᑌᓂᒧᓇᓂᐧᐊᐠ ᑭᐢᑭᓄᐊᒪᓱᐧᐃᓂᐠ ᑲᐃᔑ ᑲᔭᒣᓂᒧᓇᓂᐧᐊᐠ ᓀᐢᑕ ᑫᑐᒋᑲᑌᐠ ᐁᑭᐱᒋᑕᓂᐧᐊᐠ 
ᒪᓀᐣᒋᑫᐧᐃᐣ ᓀᐢᑕ ᐁ ᐅᔑᑕᓂᐧᐊᐠ ᒥᐧᓀᓂᒧᐧᐃᐣ ᓀᐢᑕ ᓇᑲᒋᐃᐧᐁᐧᐃᐣ ᑭᐢᑭᓄᐊᒪᑐᐧᐃᑲᒥᑯᐠ᙮ ᑕᐟᑐ 
ᓂᔕ ᐱᐳᐣ ᒪᐧᐊᑐᓂᑲᑌᐤ ᓇᓇᑕᐧᐃ ᑭᐢᑫᑕᒧᐧᐃᐣ᙮

ᑭᔕᐢᐱᐣ ᐊᐸᒋᐊᑲᐣ ᑭᐢᑫᓂᑕᑫ ᑭᒐᐧᐊᔑᒥᔕ ᐁᒪᓀᓂᒥᐟ, ᑲᑫᒋᓇᐅᐣ ᒋᐧᐃᑕᒪᑲᐧᐃᔭᐣ ᑭᐢᑭᓄᐊᒪᑐᐧᐃᑲᒥᑯᐠ 
ᐅᒋ᙮ ᑲᐯᑌᐣ ᑭᒐᐧᐊᔑᒥᐡ ᑲᑭᐢᑭᓄᐊᒪᑯᐟ ᓀᐢᑕ ᐱᑯ ᑯᑕᑭᔭ ᑲᑭᐢᑭᓄᐊᒪᑫᓂᒋ ᑲᑭᐢᑫᓂᒪᐟ ᑫᑭ ᐊᔭᒥᐊᐟ 

http://www.edu.gov.on.ca/eng/safeschools/reportingresponding.html


ᑭᒐᐧᐊᔑᒥᐡ ᑕᑭ ᐧᐃᒋᐧᑕᐤ ᐁᒥᐢᑭᑲᑌᐠ ᑕᐣᑌ ᑫᑐᒋᑲᑌᐠ ᒋᒥᐣᐧᓇᐢᑕᓂᐧᐊᐠ ᑲᐃᔑ ᒪᓂᐸᓂᐠ᙮ 

ᑭᐢᑭᓄᐊᒪᑫᐧᐃᓂᐠ ᑕᐧᐁᐣᑕᐧᑲᐣ ᒋᑲᓇᐧᐊᐸᒋᑲᑌᐠ ᑭᒥᑯᐡᑲᑌᑕᒧᐧᐃᓇ, ᐯᐡᑭᐡ ᐁᓇᑲᒋᑕᓂᐧᐊᐠ 
ᑲᑭᐢᑭᓄᐊᒪᓱᐟ ᐅᑎᐸᑫᓂᑕᑯᓯᐧᐃᐣ ᐁᑲ ᑲᐃᔑ ᐊᓂᒧᒋᑲᑌᐠ ᑫᐧᑲᐣ᙮

ᑭᐢᑭᓄᐊᒪᑫᐧᐃᓂᐠ ᒥᓯᐧᐁ ᑕᐧᐃᒋᐁᐧᐊᐠ ᑲᑭᐢᑭᓄᐊᒪᓱᓂᒋ ᑲᐊᓯᒋᐸᓂᐣᒋ ᒪᓀᐣᒋᑫᐧᐃᓂᐠ, ᐊᓯᒋ 
ᑲᒪᓀᐣᒋᑫᒋᐠ, ᐅᑯᑲᒪᓀᓂᒥᒋᐠ ᓀᐢᑕ ᐅᑯ ᑲᑭ ᐧᐊᐸᑕᑭᐠ ᒪᓀᐣᒋᑫᐧᐃᐣ᙮

ᑭᐢᑭᓄᐊᒪᑫᐧᐃᓂᐠ ᑕᐃᑕᐧᑲᐣ ᑫᐧᑲᐣ ᑫᓄᓯᓀᐊᒪᐣ ᑭᔕᐢᐱᐣ ᐁᒥᑯᐡᑲᑌᑕᒪᐣ ᑲᑭ ᐃᔑ ᐧᐃᒋᐊᑲᓂᐧᐃᐟ 
ᑭᒐᐧᐊᔑᒥᐡ᙮ ᑭᔕᐢᐱᐣ ᐁᑲ ᐁᓴᐯᐣᑕᒪᓀ ᑲᑭ ᐃᔑ ᐧᐃᒋᐃᐧᐁᒪᑲᐠ ᑭᐢᑭᓄᐊᒪᑐᐧᐃᑲᒥᑯᐠ ᐅᒋ, ᑲᐠᑭ 
ᐊᔭᒥᐊᐤ ᑲᓂᑲᓂᑲᑕᐠ ᐊᐣᑕ ᑲᒪᒪᐧᐊᐱᐢᑕᑭᐠᑭᐢᑭᓄᐊᒪᑫᐧᐃᐣ᙮

ᐊᓯᒋ ᓀᐢᑕ ᑭᓇ ᑲᑭ ᐃᑕᐣ ᐱᒪᑌᓂᒧᐧᐃᐣ ᓀᐢᑕ ᑲᒥᐧᓀᓂᑕᐧᑲᐠ ᑭᐢᑭᓄᐊᒪᑐᐧᐃᑲᒥᑯ ᒪᒪᐧᐊᐱᐧᐃᐣ᙮ 
ᑲᒪᒪᐧᐊᐱᒋᐠᐃᑌᑕᑯᓯᐧᐊᐠ ᐁᐱᒥᑕᒋᐠ ᒋᐱᒪᑌᓂᒧᓇᓂᐧᐊᐠ ᓀᐢᑕ ᒋᒥᐧᓀᓂᑕᐧᑲᐠ ᑲᐃᔑ 
ᑭᐢᑭᓄᐊᒪᓱᓇᓂᐧᐊᐠ᙮ ᐃᑕᐧᐊᐟ ᐊᐣᑕ ᑲᓂᑲᓂᐟ, ᐯᔭᐠ ᐅᓂᑭᐃᑯᒪᐤ, ᑭᐢᑭᓄᐊᒪᑐᐧᐃᑲᒥᑯᐠ ᐊᐸᒋᐊᑲᐣ, 
ᐅᑭᐢᑭᓄᐊᒪᓱᐤ ᓀᐢᑕ ᐃᑕᐧᐃᓂᐠ ᑲᐧᐃᒋᐧᑕᓱᐟ᙮

ᐃᓴ, ᐊᑕᐧᐃᓇ ᓂᓇ ᒐᐧᐊᔑᒥᐡ ᒧᓇ ᐊᓯᒋᐸᓂᐤ ᒪᓀᐣᒋᑫᐧᐃᓂᐠ…
ᒥᓯᐧᐁ ᐊᐧᐁᓂᑲᐣ ᐊᑯᐃᑯᐤ ᒪᓀᐣᒋᑫᐧᐃᓂᐠ ᐅᒋ ᓀᐢᑕ ᒥᓯᐧᐁ ᐊᐧᐁᓂᑲᐣ ᑕᑭ ᐧᐃᒋᐧᑕᐤ ᐁᑭᐸᒋᑕᓂᐧᐊᐠ᙮ 
85 ᐳᕐᓭᐟ ᐁᑕᑎᑭ, ᒪᓀᐣᒋᑫᐧᐃᓂᐠ ᐃᑭᐣ ᐁᐃᑕᒋᐠ ᑲᐧᐊᐸᑕᑭᐠ᙮ ᐅᑯ ᑲᐧᐊᐸᑕᑭᐠ ᐧᐊᔦᐡ ᓀᐢᑕ 
ᐧᐃᓇᐧᐊᐤ ᑐᑕᑯᐧᐊᐠ ᐁᐧᐊᐸᑕᑭᐠ ᒪᓀᐣᒋᑫᐧᐃᓂᐠ᙮ ᐊᐟᑕ ᐃᐢᐱ ᐁᓭᑭᓯᐟ ᑲᐧᐊᐸᑕᐠ ᒪᓀᐣᒋᑫᐧᐃᐣ ᓀᐢᑕ 
ᐁᑲ ᐁᐧᐃ ᐊᓯᒋᐸᓂᐟ ᐁᓭᑭᓯᒋᐠᒋᒪᒥᔑᐸᓂᒋᐠ ᓀᐢᑕ ᐧᐃᓇᐧᐊᐤ ᓀᐢᑕ ᐱᑯ ᐊᒋᑫᐣ ᒋᒪᒥᔑᐊᒋᐠ ᐊᓂᐃ 
ᑲᒪᓀᓂᒥᒥᒋ, ᑕᐠᑭ ᐧᐃᑕᐧᒪᐠ ᐃᓴ ᑭᒧᐨᐁᑲ ᑫᐃᔑ ᑭᐢᑭᑫᓂᒥᒋᐠ᙮

ᑲᑭ ᓂᓯᑐᑕᒧᐊᐤ ᑭᒐᐧᐊᔑᒥᐡ ᒪᓀᐣᒋᑫᐧᐃᐣ ᐁᑲ ᐁᑕᐧᐁᐣᑕᐧᑲᐠ ᓀᐢᑕ ᒋᑭ ᑭᐱᒋᑕᐟ ᑭᔕᐢᐱᐣ ᐧᐃᑕᒪᐧᐊᑌ 
ᑭᔐᐊᔭᐧᐊ ᓀᐢᑕ ᐱᑯ ᑭᒧᐨ ᒋᑭ ᐧᐃᑕᐠ ᐁᑲ ᒋᑭᐢᑫᓂᒥᐟ ᐧᐃᓇ ᐁᐧᐃᑕᐠ᙮

ᐁᒥᓄᓇᑯᑕᓂᐧᐊᐠ ᐧᐃᒉᐧᐃᑐᐧᐃᓇ ᑕᑭ ᑭᐱᒋᑕᓂᐧᐊᐣ ᒪᓀᐣᒋᑫᐧᐃᐣ
ᒧᓇ ᐱᑯ ᑲᐃᔑ ᑭᐱᒋᑕᓂᐧᐊᐠ ᓀᐢᑕ ᐊᓯᒋᓇᓂᐧᐊᐠ ᐃᔑ ᐧᐃᒋᐧᑕᓱᒪᑲᐣ ᐁᑭᐱᒋᑕᓂᐧᐊᐠ ᒪᓀᐣᒋᑫᐧᐃᐣ᙮

ᐧᐃᒋᐧᑕᓱᒪᑲᐣ ᓀᐢᑕ ᒥᓄ ᐧᐃᒉᐧᐃᑐᐧᐃᓂᐠ ᐅᒋ᙮ ᒥᓄ ᐧᐃᒉᐧᐃᑐᐧᐃᓂᐠ ᐊᐸᑕᐣ ᑭᐢᑌᓂᒥᑐᐧᐃᐣ ᑲᐃᔑ ᐧᐃᒉᐧᐃᑐᒋᐠ 
ᐃᓂᓂᐧᐊᐠ, ᐅᑎᐡᐧᑲᐤ ᓀᐢᑕ ᐱᑯ ᑲᒼᐱᔪᑐᕐ ᐊᔭᒥᐃᑐᐧᐃᓂᐠ᙮ ᑲᐧᐃ ᑲᐡᑭᑕᓂᐧᐊᐠ ᑫᐢᑎᓇᐨ ᒥᓯᐧᐁ ᑲᑭᐢᑭᓄᐊᒪᓱᒋᐠ 
ᑭᒋ ᐊᔭᐟ ᑲᒥᐧᓇᔑᐠ, ᐱᒪᑌᓂᒧᐧᐃᐣ, ᑭᐢᑌᓂᒥᑐᐧᐃᐣ ᓀᐢᑕ ᐃᓂᓂᐧᐊ ᑭᒋ ᒥᓄ ᐧᐃᒉᐧᐊᐠ ᐅᐱᒪᑎᓯᐧᐃᓂᐠ᙮

ᑲᑭᐢᑭᓄᐊᒪᑫᒋᐠ, ᐅᓂᑭᐃᑯᒪᐧᐊᐠ, ᓀᐢᑕ ᑯᑕᑭᔭᐠ ᑭᔐᐊᔭᐧᐊᐠ ᑲᐧᐃᒋᐃᐧᐁᒋᐠ ᓀᐢᑕ ᐁᒥᓄ 
ᑭᐢᑭᓇᐧᐊᐸᒥᑯᒋᐠ ᐊᐧᐊᔑᔕ ᐧᐊᐸᑎᓀᐧᐊᐠ ᒥᓄ ᐧᐃᒉᐧᐃᑐᐧᐃᓂᓂᐤ᙮ ᐊᐧᐊᔑᔕᐠ ᑲᐧᐊᐸᑕᑭᐠ ᐁᒥᓄ 
ᐧᐃᒉᐧᐃᑐᓂᒋ ᑭᔐᐊᔭᐧᐊ ᓀᐢᑕ ᐧᐃᓇᐧᐊᐤ ᒥᓄ ᐧᐃᒉᐧᐁᐧᐊᐠ ᑯᑕᑭᔭ ᐧᐃᒐᐧᐊᔑᔑᐧᐊᐧᐊ᙮

ᑲᑭᐢᑭᓄᐊᒪᓱᒋᐠ ᑲᒥᓄ ᐧᐃᒉᐧᐊᒋᐠ ᑯᑕᑭᔭ ᒧᓇ ᑕᐧᐃ ᒪᓀᐣᓂᒣᐧᐊᐠ ᑯᑕᑭᔭ, ᑕᐧᐃ ᐧᐊᐧᐃᒋᐁᐧᐊᐠ ᐅᓴᒼ 
ᑲᑭᐢᑭᓄᐊᒪᓱᓂᒋ ᑲᒪᐣᓀᓂᒥᒥᒋ, ᓀᐢᑕ ᐊᒋᑫᐣ ᑕᑭᔑᑕᐧᐊᐠ ᐁᑭᐢᑭᓄᐊᒪᓱᒋᐠ᙮ ᐁᒥᓄᓇᑯᑕᓂᐧᐊᐠ 
ᒥᓄ ᐧᐃᒉᐧᐃᑐᐧᐃᓇ ᑭᐢᑕᐸᑕᐣ ᐁᑭᐱᒋᑕᓂᐧᐊᐠ ᒪᓀᐣᒋᑫᐧᐃᐣ ᓀᐢᑕ ᐅᔑᐅᒪᑲᐣ ᑲᐱᒪᑌᑕᐧᑲᐠ ᓀᐢᑕ 
ᑲᒥᐧᓀᓂᑕᐧᑲᐠ ᑭᐢᑭᓄᐊᒪᑐᐧᐃᑲᒥᑯᐠ᙮ 

ᑲᐃᔑ ᐧᐃᒋᐧᑕᔭᐠ ᐅᑌᕆᐅ ᑭᐢᑭᓄᐊᒪᑐᐧᐃᑲᒥᑯᐠ ᐱᒪᑌᓂᒧᐧᐃᐣ 
ᓀᐢᑕ ᒥᐧᓀᓂᒧᐧᐃᐣ
ᑲᒥᐧᓀᓂᑕᐧᑲᐠ ᑭᐢᑭᓄᐊᒪᑐᐧᐃᑲᒥᑯᐠ ᓀᐢᑕ ᐁᑲᔭᒣᓂᒧᐧᐃ ᑭᐢᑭᓄᐊᒪᓱᓇᓂᐧᐊᐠ ᑭᐢᑕᐸᒋᐃᑯᐧᐊᐠ 
ᑲᑭᐢᑭᓄᐊᒪᓱᒋᐠ ᑭᒋ ᑲᐡᑭᑕᒪᓱᒋᐠ ᐧᑲᔭᐢᐠ ᑭᐢᑭᓄᐊᒪᓱᐧᐃᐣ᙮ 

ᑭᔭᐱᐨ ᓇᑕᐧᐃ ᑭᐢᑫᑕ ᐅᐅ:

•	 Safe Schools Strategy. ᐅᑕ ᒥᐢᑕᐃ ᑭᐧᐊᓇᐢᑕᓂᐧᐊᐣ ᐃᑕᐧᑲᐣ ᑲᐱᒪᑌᐣᑕᐧᑲᐠ ᓀᐢᑕ ᒥᐧᓀᓂᑕᐧᑲᐠ 
ᑭᐢᑭᓄᐊᒪᑫᐧᐃᓂᐠ ᑲᒪᒪᐧᐊᐱᒋᐠ ᑕᐟᑐ ᑭᐢᑭᓄᐊᒪᑐᐧᐃᑲᒥᑯᐠ, ᐊᐸᒋᑕᐧᐃᓇ, ᑭᐢᑭᓄᐊᒪᑫᐧᐃᐣ 
ᑲᑭᐢᑭᓄᐊᒪᑫᒋᐠ ᐅᒋ ᓀᐢᑕ ᑲᓂᑲᓂᒋᐠ ᓀᐢᑕ ᑲᐧᐃᒋ ᐊᐸᑎᓯᑲᑕᑭᐠ ᐊᐧᐊᔑᐡ ᐧᐃᒋᐃᐧᐁᐧᐃᓂᐠ 
ᐊᔭᒥᐧᐃᐣ www.ontario.ca/acceptingschools

•	 School climate survey for parents. ᑭᐡᐳᓇᑕᐧᐃᐣ ᓇᓇᑕᐧᐃ ᑭᐢᑫᑕᒧᐧᐃᐣ ᐃᑕᐧᑲᐣ 22 ᓇᓇᑲᐤ 
ᐃᔑᑭᔑᐧᐁᐧᐃᓂᐠ www.edu.gov.on.ca/eng/safeschools/climate.html

•	 Ontario’s approach to discipline. “ᑲᑐᒋᑲᑌᐠ ᒥᔕᐃᑫᐧᐃᐣ” ᐃᑕᐧᑲᐣ ᒥᓯᐧᐁ ᑭᐢᑭᓄᐊᒪᑐᐧᐃᑲᒥᑯᐠ 
ᓀᐢᑕ ᒥᓄ ᐃᔑ ᐧᐃᒋᐃᐧᐁᒪᑲᐣ ᑭᐢᑭᓄᐊᒪᑐᐧᐃᑲᒥᑯᐠ᙮ ᐧᐃᒋᐃᑯᐤᑲᓂᑲᓂᐟ ᑫᑯ ᒥᔕᐃᑫᐧᐃᐣ ᑫᑭ 
ᐊᐸᑕᐣ ᑲᐃᔑᓇᐧᑲᐠ ᐅᒪᒪᓂᐧᐃᐣ ᑭᐢᑭᓄᐊᒪᐧᐊᑲᐣ ᑫᐊᓂᒧᒋᑲᑌᐠ ᐅᐃᑕᑎᓯᐧᐃᐣ᙮ ᐧᐃᒋᐃᑯᐧᐊᐠ ᓇ ᓇᑲᐤ 
ᐁᐃᔑᓇᐧᑲᓂᓂᐠ ᑫᐧᑲᐣ ᑫᐊᐸᒋᐃᑯᒋᐠ ᒋᒥᓄ ᐃᔑᒋᑫᐟ ᑲᑭᐢᑭᓄᐊᒪᓱᐟ᙮ ᐅᒪ ᐅᓇᔓᐧᐁᐧᐃᐣ ᐧᐃᑕᒪᑫᒪᑲᐣ 
ᐃᑕᐧᑲᐣ ᐊᐣᑕ: www.edu.gov.on.ca/extra/eng/ppm/145.pdf

•	 Code of conduct. ᐅᒪ ᑭᐢᑭᓄᑕᐃᐧᐁᐧᐃᐣ ᐅᑌᕆᐅ ᐧᐃᒉᐧᐃᑐᐧᐃᐣ ᐸᔭᑌᓯᓇᑌᐤ ᐅᐟᐃᑌᑕᑯᓯᐧᐃᓇ 
ᒥᓯᐧᐁ ᐊᐧᐁᓂᑲᐣ ᑭᐢᑭᓄᐊᒪᑐᐧᐃᑲᒥᑯᐠ ᑲᓄᒋᒋᑫᐟ, ᐊᓯᒋ ᑲᑭᐢᑭᓄᐊᒪᓱᐟ, ᐅᓂᑭᐃᑯᒪᐧᐊᐠ, 
ᐊᐸᒋᐊᑲᓇᐠ, ᑲᐧᐃᒋᐧᑕᒋᐠ ᐃᑕᐧᐃᓂᐠ ᐅᒋᐧ www.edu.gov.on.ca/eng/safeschools/code.html

•	 Ontario’s Policy on Bullying Prevention and Intervention. ᐅᒪ ᐅᓇᔓᐧᐁᐧᐃᐣ ᐸᔭᑌᓯᓇᑌᐤ 
ᑲᐃᔑ ᑕᐧᐁᐣᑕᑯᓯᐟ ᑭᐢᑭᓄᐊᒪᑫᐧᐃᓂᐠ ᑲᒪᒪᐧᐊᐱᒋᐠ ᐁᐧᐊᓇᐢᑕᒋᐠ ᑫᑐᒋᑲᑌᐠ ᐁᑭᐱᒋᑕᓂᐧᐊᐠ ᓀᐢᑕ 
ᐁᐊᓯᒋᓇᓂᐧᐊᐠ ᒪᓀᐣᒋᑫᐧᐃᓂᐠ ᐅᓇᔓᐧᐁᐧᐃᐣ᙮ www.edu.gov.on.ca/extra/eng/ppm/144.pdf

•	 Equity and Inclusive Education Strategy. ᐅᐟᑕ ᒪᓯᓇᑌᐤ ᑕᐣᑌ ᑭᒋ ᐅᑭᒪᐤ, ᑲᒪᒪᐧᐊᐱᒋᐠ 
ᑭᐢᑭᓄᐊᒪᑐᐧᐃᑲᒪᑯᐠ ᓀᐢᑕ ᑭᐢᑭᓄᐊᒪᑫᐧᐃᓂᐠ ᐧᐃᒋᐃᐧᐁᐧᐃᐣ ᑕᐱᑕᐤ ᓀᐢᑕ ᒥᓯᐧᐁ ᐅᑌᕆᐅ 
ᑭᐢᑭᓄᐊᒪᑐᐧᐃᑲᒥᑯᐠ᙮ www.edu.gov.on.ca/eng/policyfunding/equity.html

•	 Premier’s Awards for Accepting Schools. ᔕᐧᐁᐣᒋᑫᐧᐃᐣ ᑭᐢᑭᓇᐧᐊᒋᐃᐧᐁᐧᐃᐣ 
ᓂᓯᑕᐧᐃᓇᑯᑕᓂᐧᐊᐣ 10 ᑲᑲᔭᒣᐣᑕᐧᑲᐣ ᓀᐢᑕ ᑲᒥᐧᓀᓂᑕᐧᑲᐠ ᑭᐢᑭᓄᐊᒪᑫᐧᐃᑲᒥᑯ ᑲᒪᒪᐧᐊᐱᒋᐠ 
ᐁᑭᐢᑌᑕᐧᑲᐠ ᐁᓄᐧᑲᐠ ᑲᔭᒣᑕᒧᐧᐃᐣ ᓀᐢᑕ ᑲᐃᔑ ᒥᐧᓀᓂᑕᐧᑲᐠ ᑭᐢᑭᓄᐊᒪᓱᐧᐃᐣ᙮  
www.edu.gov.on.ca/eng/safeschools/award.html

•	 Kids Help Phone. ᐅᑕ ᐧᑲᔭᐢᐠ ᑲᐃᔑ ᑲᓇᐧᐁᒋᑲᑌᐠ ᐊᔭᒥᐧᐃᐣ ᐃᑕᐧᑲᐣ ᐧᐃᒋᐃᐧᐁᐧᐃᐣ 24/7. ᐃᑐᑌ 
www.kidshelpphone.ca ᓀᐢᑕ ᐱᑯ ᐃᔑ ᐊᔭᒥ 1–800–668–6868.

http://www.ontario.ca/acceptingschools
http://www.edu.gov.on.ca/eng/safeschools/climate.html
http://www.edu.gov.on.ca/extra/eng/ppm/145.pdf
http://www.edu.gov.on.ca/eng/safeschools/code.html
http://www.edu.gov.on.ca/extra/eng/ppm/144.pdf
http://www.edu.gov.on.ca/eng/policyfunding/equity.html
http://www.edu.gov.on.ca/eng/safeschools/award.html
http://www.kidshelpphone.ca


BLEED

ᑯᑕᑭᔭ ᐧᐃᑕᒪᑫᐧᐃᓇ:
•	 Bullying Resources for parents, developed by PREVNet (Promoting Relationships and 

Eliminating Violence Network) www.prevnet.ca/BullyingResources/ResourcesForParents/
tabid/390/Default.aspx

•	 Parent Tool Kit Teen Edition: What Parents Can Do To Help Their Teens Succeed. 
ᐅᒪ ᐊᐸᒋᑕᐧᐃᐣ ᑭᒪᐧᐊᒋᑕᓂᐧᐊᐣ ᑫᑐᒋᑲᑌᐠ ᓀᐢᑕ ᐊᐸᒋᑕᐧᐃᓇ ᐅᓂᑭᐃᑯᒪᐧᐊᐠ ᑫᑭ ᐧᐃᒋᐃᑯᒋᐠ ᑭᒋ 
ᐧᐃᒋᐊᒋᐠᓀᐢᑕ ᔕᔑᑭᒪᒋᐠ ᐅᑐᐡᑲᑎᓯᒥᐧᐊᐧᐊ ᑭᒋ ᑭᔑᑕᓂᒋ ᐁᑭᐢᑭᓄᐊᒪᓱᓂᒋ᙮  
www.ontariodirectors.ca/Parent_Engagement/Parent_Engagement.html

•	 Safe@School. ᑕ ᐧᐁᑊᓴᐟ ᐃᑕᐧᑲᓄ ᐊᐸᒋᑕᐧᐃᓇ ᒪᓀᐣᒋᑫᐧᐃᐣ ᐁᑭᐱᒋᑕᓂᐧᐊᐠ ᓀᐢᑕ ᐊᓯᒋᐧᐃᓂᐠ 
ᑕᐱᑕᐤ ᓀᐢᑕᒥᓯᐧᐁ ᑭᐢᑭᓄᐊᒪᑫᐧᐃᐣ ᐅᒋ, ᑭᐢᑭᓄᐊᒪᑫᐧᐃ ᐊᐸᒋᑕᐧᐃᓇ ᑲᑭᐢᑭᓄᐊᒪᑫᒋᐠ ᓀᐢᑕ 
ᑲᐊᐸᑎᓯᒋᐠ ᐅᒋ᙮ www.safeatschool.ca

•	 Stepping Stones: A Resource on Youth Development. ᑲᑭ ᐅᔑᑕᐟ ᑭᒋ ᐅᑭᒪᐤ ᐊᐧᐊᔑᔕᐠ 
ᓀᐢᑕ ᐅᐡᑲᑎᓴᐠ ᐧᐃᒋᐃᐧᐁᐧᐃᓇ, ᐅᑕ ᒪᓯᓇᑌᐤ ᒥᓯᐧᐁ ᑲᐊᐟᑎ ᐃᐢᐱᒋᑭᐣ ᐅᐡᑲᑎᐢ 12 ᐱᓂᐡ 25, 
ᓀᐢᑕ ᑫᑐᒋᑲᑌᐠ ᐁᑲᓇᐧᐊᐸᒋᑲᑌᐠ ᓀᐢᑕ ᐁᐊᐸᑕᐠ ᑫᐃᔑ ᐧᐃᒋᐃᑯᒋᐠ᙮ ᐃᑕᐧᑲᐣ ᐅᐟᑕ:  
www.ontario.ca/steppingstones

ᑭᐢᑫᐣᑕ ᑭᔭᐱᐨ ᑲᐱᒪᑌᑕᐧᑲᐠ ᓀᐢᑕ ᑲᓇᐁᓂᑕᐧᑲᐠ ᑭᐢᑭᓄᐊᒪᑫᐧᐃᐣ ᐅᐟᑕ
www.ontario.ca/acceptingschools 
ᐟᑐᓯᓇᐃᑫ ᐅᐅ ᒪᓯᓇᐃᑲᓂᔕ ᐧᐁᒥᐢᑎᑫᔑᒧᐧᐃᓂᐠ ᓀᐢᑕ ᐅᐱᐢᑎᐧᑫᔭᒧᐧᐃᓂᐠ 
ᐅᐟᑕ ServiceOntario ᐅᐟᑕ 
www.ontario.ca/EDUparents
ᑲᒥᐢᑫᐣ ᐅᒪ ᒪᓯᓇᐃᑲᓂᐡ ᑭᔭᐱᐨ ᐅᓂᑭᐃᑯᒪᐤ ᐧᐃᑕᒪᑫᐧᐃᐣ ᓇᓇᑲᐤ 
ᐃᔑᑭᐧᔐᐧᐃᓂᐠ 
www.ontario.ca/publications

